
M024: Ava: Leben Jesu

0,1 Do Got hie inerde
0,2 geborn wolt werden
0,3 do hiz er iz uor ſa⸗gen
0,4 ýſaiam den wiſ ſagen
0,5 un̄ ander ꝓpheten
0,6 daz er iſ willen he⸗te
0,7 daz in ein magit gebare
0,8 daz iz deſ⸗te geloͮplicher ware
0,9 ſwenne iz darnach geſ[ch]ahe
0,10 daz man in mennis geſahe
0,11 wan diu magit ungeborne
0,12 [tete] uil man werde uerlorne
0,13 daz daz wider tan wrde
0,14 mit der magitlichen geburte.
0,15 Si was al⸗ler magede heriſt
0,16 uon diu daz ſi allereriſt
0,17 dar an vol wonete
0,18 daz ſi gehei⸗zen habete
0,19 daz ſi gotes maget ware
0,20 unde allez man chunde uerbare
0,21 zallen werlt wnnen
0,22 ſi was reine uzen unde innen
0,23 Gabriel der anglṡ
0,24 der erſcein in dē hus;
0,25 Do hete got einen alten.
0,26 uil rein⸗en gehalten
0,27 zehelfe der magde
0,28 ir not⸗urfte zegebinne.
0,29 ir gemahelen ſi in hiez
0,30 dar umbe er nie neliez.
0,31 er ne dienet ir mit triwen
0,32 alſo mit rehte ſiner froͮw⸗en
0,33 Do wart der engel geſant
0,34 zegalẏ⸗le in daz lant
0,35 div burch hiez nazaret
0,36 der gemahele hiez ioſeph
0,37 zeder magde reine
0,38 do ſi indem gademe ſaz eine

Referenzkorpus Mittelhochdeutsch v2.0 (https://linguistics.rub.de/rem) 1

https://linguistics.rub.de/rem


M024: Ava: Leben Jesu Diplomatischer Lesetext

0,39 ſi bet⸗te umbe daz heil der werltᵉ
0,40 do chom ir des ſi gerte.
0,41 der heilige sp̄c
0,42 ſcs̄
0,43 der enphi⸗ench ir die wambe [ſus][.]
0,44 er beſcatewet ir lic⸗hnamen
0,45 do wart ſi ſwanger ane man
0,46 Da newas hirat
0,47 noh manlich rat.
0,48 noh werdich gel[uſt] noch nehein honchuſt
0,49 diu magit wart uil wol geret
0,50 ir chiuſke gemeret
0,51 ir magtuͦm gehalten
0,52 mit gn⸗aden manichualten
0,53 do der da gher⸗bergote
0,54 der ſi gebildote
0,55 alſo geiſtlichē ſi in enphie
0,56 ſo wizzet daz diu geburte ergie
0,57 Jedoch getruͦpte ſi daz
0,58 daz ſi eine. da ſaz
0,59 do ſprach iz ſcē Gabriel
0,60 “niht furhte du dir
0,61 iz iſt dir wol ergangen
0,62 du haſt ein ch⸗int enphangen
0,63 danne wahſet ein man
0,64 der wirt geheizen gotſun
0,65 Jeſuſ wirt er genent
0,66 des elliu welt mendᵉt”
0,67 div magit geloͮbte ime daz
0,68 gotes ſun ſamt ir was;
0,69 Do diu magit des uerſtunt
0,70 daz iz chom uone got
0,71 un̄ der hailige atem
0,72 entſwebete ir den lichnamen
0,73 uon den uuͦzen unze an den wirbel
0,74 do gihite der himel zu der erde
0,75 daz wart da zeſte[t] ſcin
0,76 do [er] ſprach daz wort ſin
0,77 danne huͦp ſich diu magit
0,78 daz iſt unſ oͮch é ge⸗ſaget
0,79 in di burch [ze] iuda
0,80 in daz hus zacharya
0,81 da uant ſi inne
0,82 ein wip mit liehteme ſinne
0,83 der wambe was beuangen
0,84 mit dem guͦten Johanne
0,85 do ir ſtimme ſi uernam.
0,86 ie ſa ſi wiſ⸗ſagen began

0,87 Si ſprach “uon weh⸗leher gewrhte chumet mir.
0,88 daz du chome zv mir
0,89 muͦter mines herren
0,90 min chint wil dih eren
0,91 daz mendet ſich ine mir
0,92 iz hat ſich gec⸗heret hin zedir”
0,93 do chuſt ſi diu frowe.
0,94 Scā MaRia.
0,95 ſi ſprach “got hat ſiner diuwe gedaht”
0,96 unde ſanch. “Magni⸗ficat”
0,97 ſi ſaget unde ſanch
0,98 got gna⸗de unde danch
0,99 uil michel mand⸗unge was da
0,100 danach wonete ſi da
0,101 eines manodes zit
0,102 des freoͮten ſich diu heiligen wip;
0,103 Do diu heiligē toͮgen
0,104 diu da ergan was uber unſer frowen
0,105 Joſebe rehte chunt wart ge⸗tan
0,106 des erchom ſich der hailige man
0,107 er wolt toͮgelichen
0,108 der froͮwen ge⸗ſwichen
0,109 der engel ime zu ſprach
0,110 in dem ſlafe da er lach
0,111 er ſaget ime zeware.
0,112 daz daz chint uon dem hai⸗ligen geiſte enphangen waᵉre.
0,113 Do iz got wolde
0,114 unde iz werden ſolte
0,115 Joſep der guͦte
0,116 die magit er dannin uuͦrte
0,117 in die burch zebethlehem
0,118 da diu geburt ſolt ergen
0,119 daz heten die wiſſagen
0,120 gechundet uor manegem tage
0,121 do was uon allen enden
0,122 mich⸗el welt dar geſendet
0,123 der iuden ein vil michel craft
0,124 ſi ſcolten werden zinſ⸗haft
0,125 zeden Romiſken richen
0,126 da ne mohte niemen dem anderen entwic⸗hen
0,127 Do ioſep begunde weruen
0,128 umbe di herberge
0,129 done liez in niem⸗en in
0,130 got gab im den geſin
0,131 daz er den eſel zeiner chrippe treip
0,132 diu here ma⸗git da beleip
0,133 da uunden ſi ein rint
0,134 da wart geborn daz frone chint

0,135 mit den toͮchen umbe․ hebet
0,136 indie chrippe geleget
0,137 do entwech der eſel unde daz rint
0,138 ſi erten ie ſa daz frone chint
0,139 Der da lach andem lufte
0,140 der hat in ſiner hant alle himeliſke chreftᵉ
0,141 den bifie der magde wambe.
0,142 der [iſt] noch umbeuangen.
0,143 in himele unde inerde
0,144 daz er gebot daz muſe werden
0,145 do erſcein ein Engel alſo hêr
0,146 andem uel⸗de zebetlehem
0,147 er ſaget den hirten
0,148 die da wacheten uber ir chorter
0,149 daz da geborn ware
0,150 der werlt hailare.
0,151 Dar nach pieiner wile
0,152 do ſahen ſi ſcinen.
0,153 der engel ein uil michel craft
0,154 ſi wurden da dieneſthaft
0,155 mit michel eren.
0,156 unſerem herren
0,157 do ſanch daz [h]er himeliſke
0,158 “Gl\ a in excelſis.”
0,159 Diehir⸗te niene erwunten
0,160 des morgenes ſi in uunden
0,161 waᵉre unſer herze guͦt
0,162 ſo ma⸗hten wir ſehen dieumuͦt
0,163 an dem er⸗ſten tage
0,164 alſe ich uernomen habe
0,165 do wart gebrieuet daz chint
0,166 zero⸗me umbe ein phennich
0,167 durch gotli⸗che geſlahte
0,168 ſone gecherter nie uon meneſlicheme rehte
0,169 E er uns wr⸗de geſendet
0,170 er wart ê gurchundet
0,171 in Octauianes ziten
0,172 uor heidiniſcen luten
0,173 iz was eín herlich dinch
0,174 ſi ſa⸗hen zerome ein rinch
0,175 gen umbe den ſunnen
0,176 uz einem huſ floz ein ole bru⸗nne
0,177 daz bezeichenot daz
0,178 daz er ein warez lieht was
0,179 unde diu obe⸗reſten gnade
0,180 an angenge unde an ende zeware
0,181 Do daz chint geb⸗orn wart
0,182 ein ſterne ie ſa geſehen wart

0,183 der brahte eín unchundez lieht
0,184 do nez⸗wieueloten niht
0,185 in dem ſelben zite
0,186 die heideniſken lute
0,187 sich huͦben dri chune⸗ge
0,188 her zeieroſolíma
0,189 ennen oſtert uerre
0,190 di wiſte der ſelbe ſterne
0,191 uz ir lande
0,192 da bi ſi daz erchanden
0,193 daz der chuni[ch] hai⸗lant
0,194 chomen was in unſer lant
0,195 Do ilten die herren
0,196 zeieruſalen cheren
0,197 ſi begunden uragen
0,198 die wiſen di da waren
0,199 ube daz kint mare
0,200 da geborn waᵉre
0,201 ch⸗unich der iudene
0,202 liethuaz der tuͦgende
0,203 do fur daz ma êre uber al
0,204 daz niemen hal
0,205 daz got geborn was
0,206 die ubelen getroͮp⸗te daz
0,207 do fraiſt iz Herodes.
0,208 er was ſun des ewigen todes
0,209 do hiez er im gewinnen
0,210 die diu buͦch chunden
0,211 der uil ungehui⸗re
0,212 er beſvvͦr ſi uil teuͦre
0,213 daz ſi im ſageten
0,214 wie ſi geleſen habeten
0,215 nach ir wanen
0,216 wan⸗ne Criſt chome.
0,217 Si ſprachen alle gemaine
0,218 er chumet zunſerme haile
0,219 iz chut div ſc ip⸗tura
0,220 uon betlehem iuda
0,221 daz dauides hus
0,222 da uert daz chint uz
0,223 der iſṙl rihtet
0,224 der werlt er aller philiget
0,225 Gote weiz herre
0,226 nune wizzen wir niht mere
0,227 ob er noch geborn ſi
0,228 des frage du di chunige dri
0,229 die oſteren geſte
0,230 di ſagen uns uon criſte;

0,231 Do hiez er ilen gengen
0,232 die chunige gewinnen
0,233 er bat ſi ſagen maᵉre
0,234 obe crist geborn waᵉ⸗re
0,235 den ir ſternen
0,236 den ſaher gerne
0,237 wa er an uienge
0,238 daz er uf gienge
0,239 ube ſin geuer⸗te waᵉre erlich
0,240 anderem ſtirne gelich
0,241 do der unguͦte
0,242 iz allez erſindote
0,243 do hiez er ſi dane gen
0,244 ſuchen daze bedehem
0,245 do ſi hur⸗loͮp namen
0,246 unde ſi zewege chomen
0,247 do erſcein in ein liehter ſterne
0,248 den ſahen ſi ger⸗ne
0,249 do gienger ſiner rihte
0,250 zer aller geſih⸗te
0,251 uber die hailigen ſtat
0,252 da daz kint ane lach
0,253 [da] [div] [muͦter] [ane] [ſaz][]
0,254 da geſtunt daz lie⸗htuaz
0,255 do zugen ſi abe ir gewant
0,256 ſi giengen in daz hus ſamt
0,257 da uunden ſi ínne
0,258 die muͦter mit dem chinde
0,259 ſi geſtunten ir bi
0,260 ſi uie⸗len nider alle dri
0,261 vile wole ſi gebetten
0,262 danach ſi ime gebeten
0,263 go[l]t zaller eriſt
0,264 wande er iſt chunich heriſt
0,265 wiroͮch vil wol gezimit
0,266 ſwa man got opfper gibet
0,267 daz gaben ſi got umbe daz
0,268 daz er [warer] [got] [was][]
0,269 [do] [gaben] [ſi] [im] [zeleſte]
0,270 [aller] [roͮch] [beſte][]
0,271 [di] [rôten] [mirren] [vmbe] [daz][]
0,272 [daz] [er] waᵉre menniſce was
0,273 Vns hete der pſalmiſta
0,274 ge⸗ſaget uon criſte
0,275 daz er die ſundigen di⸗et
0,276 ne lieze under wegen nîht
0,277 dri chuni⸗ge hêre
0,278 die ſcolten criſt êren

0,279 ſi brahten gebe maᵉre
0,280 tiure unde ſwaᵉre
0,281 daz golt uon Arabýa
0,282 daz was ergangen ieſa.
0,283 Do ſi do gebetten
0,284 eîne naht ſi ſich enthabeten
0,285 ein ſconer engel in erſcein.
0,286 er ceiget in einen anderen wech hine heim
0,287 daz si niene ch⸗omen hine widere
0,288 zedem ungetriuwen chunege
0,289 der mit ſinem liſte
0,290 wolde ſlah⸗en criſten
0,291 der ſich gezechinet hat
0,292 an des tieueles getat
0,293 der alle die wirret
0,294 unde uil ulizechlichen irret
0,295 dider zegute ge⸗nt
0,296 unde ſin dieneſt beſten
0,297 lieben mine herren
0,298 des ſcult ir got flegen
0,299 daz wir den uermiden
0,300 ſo wir heim ilen
0,301 ſo megen wir mit geſunde
0,302 chom̄ heim zelande
0,303 hinze paradyſe
0,304 uzer dirre freiſe
0,305 do ſi du befunden
0,306 der iuden luterunge
0,307 unde ſi da getagenten
0,308 alſiz diu ê habete
0,309 uierzech ta⸗ge unde naht
0,310 ioſep ire mit triuwen ph⸗lach
0,311 do fuͦrt er ſi uone bethlehem
0,312 in die burch zeieruſalē
0,313 do ielten ſi zedem temp⸗lo cheren
0,314 da uunden ſi einen wiſen herren
0,315 Sýmeon der alte
0,316 deme hete got den lon behalten
0,317 daz er in niht uon der werlt enname
0,318 ê er den gotes ſun geſahe
0,319 diu froͮwe gap daz chindelin
0,320 dem herren an den arme ſin
0,321 do er den gotes ſun en⸗phie
0,322 alter im uon den oͮgen gie
0,323 do ge⸗ſach er heiterlichen
0,324 deſ lobter got den richen
0,325 ſi hiez in tragen ſcone
0,326 zedem al⸗tere frone

0,327 daz er ime tate
0,328 alſe iz diu ê habte
0,329 do brahten ſi mit ſinne
0,330 daz opfer zu dem chinde
0,331 zua tuben uf den gotes tiske.
0,332 Sýmeon ſanc “Nunc dimittis;”
0,333 [M]it in wonete ein wip
0,334 diu habete gehalten ir lip
0,335 mit michelen êren
0,336 uiere unde ha⸗zech iare
0,337 daz was Anna pphetiſſa
0,338 diu chunte in uns gewiſſe
0,339 ſi was thohter ph⸗anuel
0,340 unde was geborn de tbͥu aſſer
0,341 Joſeph unde ſýmeon
0,342 die heten michel wnderon
0,343 Sýmeon iz neimen nehal.
0,344 er ſprach “dize iſt ein urſtende undᵉ ein ual”
0,345 er ſprach zeder magde hêre
0,346 daz du⸗rch ir ſele
0,347 ein ſwert ſcoltegen
0,348 da mait ir die gotes martýr ane uerſten
0,349 do ſiz allez gehorte
0,350 dannen ſi cherten
0,351 in die burch zenazaret
0,352 alſe iz hîe geſcriben ſtet
0,353 Do was uile niwens uor im geborn
0,354 der vil lange was erchorn
0,355 daz [er] ein ſterne ware
0,356 der uor dem ſunnen uͦf gienge
0,357 er was ein haiter lieht vaz
0,358 in der wuͦſte lerter daz
0,359 ſwer ſo mit triwen
0,360 ſine ſunde wolte riwen
0,361 dem warliche
0,362 nahte daz goteſ riche;
0,363 Do ſtunt iz unlange
0,364 ê heRode wart geuan⸗gen
0,365 in den romiſken landen
0,366 zuei iar lag er inpanden
0,367 do er en dan⸗nen praſt
0,368 wi luzel der chinde ge⸗nas
0,369 diu in zwein iaren
0,370 da geborn waren
0,371 er hiez ſi elleu erſlahen
0,372 daz muſen diu armen wip chlagen
0,373 Daz under uuͦr Joſeph der guͦte
0,374 mit der engeliſken huͦte

0,375 ſi huben ſich beidu eines nahtes enſamet
0,376 unde fuͦrten daz chint in egipt⸗lant
0,377 wolten wir iz merchen.
0,378 iz mahte unſich in dem heiligen [gelouben] ſter⸗chen
0,379 do daz chint in daz lant ch⸗om
0,380 nehein apgot ganze da ne be⸗leip
0,381 da dinoten ſi im zeware
0,382 ſibentehalp iare
0,383 unze herodes uerſciet
0,384 der heilige Engel daz geriet
0,385 daz ſi den gotes werden
0,386 furten widere in die iſraheliſken erde;
0,387 Dannen uber driu iar
0,388 do uuͦr diu maît daz iſt war
0,389 zeiner tult hinz ieruſalem
0,390 ſi bat daz chint mit ir gen
0,391 do ſi ge⸗bette
0,392 uil wol ſi getagete
0,393 do iz allez was ergangen
0,394 do huͦp ſi ſich dan⸗nen
0,395 do uergazen ſi lewes
0,396 des obriſ⸗ten chuniges;
0,397 Do ſi chomen un⸗der wegen
0,398 unde ir herren wolten phlegen
0,399 do uermiſten ſi des chin⸗des
0,400 uil harte erchomen ſi des
0,401 do ilten ſi widere gen
0,402 in die burch ze⸗ieruſalē;
0,403 Do giengen ſi in daz templū
0,404 da uunden ſi den goteſun
0,405 Sîn gebærde div was gotlîch.
0,406 ſín vrage dív was wiſlich.
0,407 Do ſí ír liebez chint er ſach
0,408 vil erchomechlîchen ſi do ſprach.
0,409 “Sage liebez chínt mír.
0,410 waz haſt du begangen an mír.
0,411 Dîn vater vn̄ ich.
0,412 drîe tag habe wir geſuhet dich.
0,413 Wie ſule wir daz verſtên.
0,414 daz du mit vns niht woldeſt gên.”
0,415 Sîn antwûrte div was gotlîch
0,416 “war vmbe ſuͦcheſtu mich.
0,417 Ich ſol billîch phlegen.
0,418 ſwaz mír mîn vater hat gegeben.”
0,419 Do iach er offenbare.
0,420 an den hímeliſchen vater zeware.
0,421 Zwelf iar was er alt.
0,422 do offent ſich ſin gewalt.

0,423 Si baten ín mit ín gên.
0,424 ſí en liezzen ín da niht beſtên.
0,425 Sí fúrten ín mít gvͦte.
0,426 zv der rehten haímúte.
0,427 Indi burch zenazareht
0,428 ez en wart. ê. noch ſeît.
0,429 Nie deheín man.
0,430 ſîner muͦter ſogehorſam.
0,431 Von danne vber ahtzehen iar.
0,432 daz iſt alzoges war.
0,433 Do was ſîn alter gezalt.
0,434 zwelf tage und drîzzech iar alt.
0,435 Do fûr er zvdem iordane.
0,436 getoͮft ward er ane wane.
0,437 Von ſande Johanne.
0,438 dem heiligen manne.
0,439 Alſ er ín daz wazzer gie.
0,440 eín ſtímme ſich hêr nider lie.
0,441 Ze des toͮfers gehôrde.
0,442 von der oberiſten hôhe.
0,443 Div ſtímme ſprach zedᵉm ſvne.
0,444 im wær wol glichet an ím.
0,445 Er hiez uns daz vil rehte hôrn.
0,446 waz vns ſîn guͤt wolde lêren.
0,447 Do het vns got der gvͦte.
0,448 gerefſet índer ſínflute.
0,449 Daz er des riwe hete.
0,450 daz er den menſchen ie gebildete.
0,451 Daz ward vns vergolden.
0,452 von ſînem gewalte.
0,453 Wan er des riwe hêt enphangen
0,454 do er in daz wazzer was gegangē.
0,455 Waſſchen vnſer ſunde.
0,456 des wart Johannes vrchunde.
0,457 Do ſach er ob ím ſweben.
0,458 daz en ſul wir niht vber heben.
0,459 Den heiligen geiſt alſ eín toͮben.
0,460 wir ſuln iz Johanní geloͮben.
0,461 Wand er daz herhôrn was.
0,462 daz ſagt vns zacharias.
0,463 Do wart er gelaíttet.
0,464 ieſa ín arbeite.
0,465 Von dem heiligen geiſte
0,466 daz geſchach durch vns allermeiſte.
0,467 In die wͦſte zeínem berge
0,468 da er bechôrt wolde w͛den.
0,469 Daz tet ſín guͤt vmbe daz.
0,470 daz er vns geloͮbet deſte baz.

0,471 Do vaſtet er alle.
0,472 viertzich tage volle.
0,473 Daz er entranch noch az.
0,474 vil værich was ſín d͛ ſathanas.
0,475 Wand er gemerchet habte.
0,476 daz er ſich von allen ſund͛e enthabte.
0,477 Der tível alſo freiſſam.
0,478 ín die wͦſte er engegen ím qᵃm.
0,479 Er ſprach “nu heiz diſen ſtaín
0,480 ob du welleſt got ſin.
0,481 Werden ze brute”
0,482 der tievel want ob er ín des genôte.
0,483 Daz er ím ovch mer volgete.
0,484 an dem ím wol behagete.
0,485 Do antworte im do got.
0,486 di heiligen ſchrift er ím do bôt.
0,487 “Ez enwirt oͮch niht aleín genôte.
0,488 gefûrt mít dem brôte.
0,489 Der lîp noch dív ſele
0,490 Sunder ſie frevt dív gotes lêre.
0,491 Div von gotes mūde gêt.
0,492 vil ſælich iſt der ſî verſtêt.”
0,493 Do dem tievel do miſſegie.
0,494 Anders er iz anevie.
0,495 Er fûrt den gotes werden.
0,496 vf eín wíntp͛gen.
0,497 Er ſprach. “val hín níder von mír.
0,498 niene wirret iz dír.
0,499 Di engel her gahent.
0,500 ſchone ſi dich enphahent.
0,501 Ja ſprichet der pſalmiſte.
0,502 von dir ihū xpriſte.
0,503 Daz dín fvzze noch dín beín.
0,504 niht en ſerig der ſtaín.”
0,505 Des antwͦrte ím der guͦt.
0,506 mit degenlichem muͦt.
0,507 “Dv ſolt dínen herren.
0,508 niht gar zeverre.
0,509 Mit cheínen dingen bechorn.
0,510 des wirdeſtv liht v͛lôrn.”
0,511 Dar nach fûrt er in ſchône.
0,512 vf eínen berch hohen.
0,513 Er zeigt ím algelîche.
0,514 di írdiſſchen rîche.
0,515 “Val nider vn̄ bete mich an.
0,516 dítz wirdet dír als vndertan.”
0,517 Des antwͦrt ím der gvͦte.
0,518 mít micheler demvͦte.

0,519 “Nu tv behalten dinen rat.
0,520 vn̄ val zerukke ſatanat.
0,521 Du ſolt anbíten den raínen.
0,522 got herren alterſaínen.”
0,523 Do liez er ín da.
0,524 di engel dienten ím ſa.
0,525 Da wart d͛ tívvel geſchendet.
0,526 da mít ſi dív rede v͛endet.
0,527 Nv geb vns got die ſínne.
0,528 daz wir fv̂r bríngen.
0,529 Von vnſerm h͛ren chriſte.
0,530 wie er nach der toͮfe ſtifte.
0,531 Eín ander chriſtenhait.
0,532 di wûhs ſît. vn̄ iſt nu berait.
0,533 Zv zim chom alêrſte
0,534 andreas der hêrſte.
0,535 Johannes ſtabat.
0,536 den gotes ſun er ſtên ſach.
0,537 Er ſpᵃch. “ecce agnus d͛i.”
0,538 zv ſînen ívngern zweín.
0,539 Daz er daz lamp wære.
0,540 daz der wærlde ſunde næme.
0,541 Beide giēgen ſí ím nach.
0,542 der gotes ſun vmbe ſach.
0,543 Er fraget was ſí ſûhten.
0,544 ſí ſprachen ſín wonūge oberſ geruhte.
0,545 Er hiez ſí nah ím gên.
0,546 er liez ſí íz ſehen vn̄ v͛ſten.
0,547 Daz was dív zehent hora.
0,548 do chom der guͦt andrea.
0,549 An dem anderem tage.
0,550 alſ ich v͛nomen hab.
0,551 Do chom der guͦt petrus.
0,552 den braht andreas ſus.
0,553 Do er zvͦ. got gie.
0,554 wie wol er ín enphie.
0,555 Er ſpᵃch. “du biſt ſvn iohanna”
0,556 do offent ſich ieſa.
0,557 Daz er eín toͮbe wære.
0,558 vn̄ er ſvn der obriſten genade.
0,559 Do gie vnſer hailant.
0,560 ze galilee índaz lant.
0,561 Da vand er eíner guͦt man.
0,562 geheizzen philippus ſan.
0,563 Der braht von betſaida.
0,564 eínen waren iſrahelita.
0,565 Nv ſprichet eín gramaticus.
0,566 íz wære bartholomeus.

0,567 Alſêr zvgot gíe.
0,568 vil wol er ín enphie.
0,569 Er ſprach daz er an valſch wêre
0,570 vn̄ an guͦtem gelouben ſæhe
0,571 Do gíe er vf bî dem mere.
0,572 do mêrte ſich ſîn here.
0,573 Do vand er zebedeum.
0,574 vn̄ ſîn zwene ſvn.
0,575 Jacobum vn̄ Johannen.
0,576 zwên guͦt manne.
0,577 Sí volgeten ovch chriſte.
0,578 der eín wart ewangeliſte.
0,579 Dar nach chom thomas.
0,580 der ſît eín zwîvlære was.
0,581 Der braht den anderē iacobū.
0,582 er was chriſtes muͤmen ſun.
0,583 Symon braht íudam.
0,584 ſelbe ladet er Matheū ewᵃng͛liſtam.
0,585 Er machet mít chrefte.
0,586 grozze wirtſchefte.
0,587 Da ſah man zeware.
0,588 vil manigen ſvndare
0,589 Daz níden di gliſſenære.
0,590 vn̄ di ſcribære.
0,591 Si ſprachen daz íz chriſt wære.
0,592 eín frevnt der ſvndære.
0,593 Der da chom zeleſte.
0,594 der was niht der beſte.
0,595 Der was der ermiſte man.
0,596 von dem ich ie v͛nam.
0,597 Daz was Judas ſcariotis.
0,598 ir ſvlt den ſîn gewis.
0,599 Er ſach dív gotis gvͤte.
0,600 er moht ſîn gemuͤte.
0,601 Zvͦ ím niht chêren.
0,602 er heizet ſînen herren.
0,603 In ím huͦb ſich michel nît.
0,604 ſînen ſchepph͛ verriet er ſît.
0,605 Do waren di zwelf herren.
0,606 di mít got waren
0,607 Jungern di ſînen.
0,608 daz heilige íngeſínde.
0,609 Dar zvͦ erwelten waren.
0,610 zwên vn̄ ſibentzich herren.
0,611 Die man an manigen enden.
0,612 ſolde fûrſenden.
0,613 Ze chaſtellen vnd zeburgen.
0,614 ſwa ír durf wͦrde.

0,615 Swa got bredigen wolde.
0,616 daz ſi daz chunden ſolden.
0,617 Vber ein iar nach ſîner tovfe.
0,618 da ward er ze eíner brovtlôfte.
0,619 Geladen vn̄ díe ívnger. ſîn.
0,620 di heten lutzelen wîn.
0,621 Do ſprach dív guͤte.
0,622 des hailandes muͦter.
0,623 “Vil lieber ſvne mîn.
0,624 hie iſt v͛zert der win.
0,625 Ze dirre wîrtſchefte.
0,626 nu erzaige dîn gotlîch chrefte.”
0,627 Do ſprach der wandelſ vrîe.
0,628 zvͦ ſande Marien.
0,629 “Wip hore her zv mîr.
0,630 was gehort daz zvͦmir oder zvdir.
0,631 Hernach chumt div zît.
0,632 wildu merchen guͦt wîp.
0,633 Daz ich vil wol erzaige dir
0,634 waz ich han von dir.”
0,635 Do hiez ſí di dîneſtman.
0,636 ir ſvn weſen vndertan.
0,637 Da ſtvnden ſehſ chruge ſtaíneín.
0,638 dí fvlten ſí algemaín.
0,639 Siguzzen dar ín wazzer.
0,640 gotes gewalt veſter.
0,641 Wan ez ward der beſte wîn.
0,642 der dehaíner mohte ſîn.
0,643 An dem ahtoden tage
0,644 alſ wír iz v͛nomē haben.
0,645 Do gienge er auf eínen berch hohen.
0,646 da erzeigte er ſîn ſchone.
0,647 Gotlîch mít ſínen drín íungeren
0,648 di er von den and͛n wold beſunderē.
0,649 Daz aín was petrus.
0,650 daz ander Johannes vn̄ Jacobus.
0,651 Si ſahen da vil michel wunne.
0,652 ſîn antlutze wart liehter danne di ſunne.
0,653 Sîn gewæte wizzer dann der ſnê.
0,654 des en ſahen ſi niht ê.
0,655 Vnder dev mit ín was.
0,656 Moyſes vn̄ helyas.
0,657 Si hôrten hie nîdene.
0,658 ein ſtímme von himele.
0,659 Vil willechlîchen zvͦ dem ſvn.
0,660 er hiez daz wir v͛næmen ín.
0,661 Peter bat den gotes ſvn da.
0,662 daz er warhte drív tab͛nacl͛a.

0,663 Dar nam der gotes ſun.
0,664 zvͦ ím ſíne ívnger.
0,665 Er ſpᵃch wir ſuln varen ze ieruſalem.
0,666 daíz allez ſol er gên.
0,667 Daz vns die wîſſagen.
0,668 chunten ín ír tagen.
0,669 [D][a] git man der magde ſun
0,670 den haiden unde den iuden
0,671 uil ſere ſi in uiltent
0,672 ſi marterent in uil grimme
0,673 nach ma⸗niger not
0,674 ſo lidet er den tôt.
0,675 dar na⸗ch an dem triten tage
0,676 ſo erſtet er uon dem grabe\&1
0,677 Diu rede was in zetief
0,678 ſine uerſtunten ir niht
0,679 iedoch dah⸗ten ſi dar zv
0,680 du nahten ſi iericho
0,681 bi dem wege ſaz ein plinter man
0,682 uil luͦte er ruͦfen began
0,683 er ſprach “fili da⸗uid
0,684 nu wis du mir genadich;”
0,685 Die da uur foͮren
0,686 die hiezen in horen
0,687 ſu⸗miliche inſtnovten
0,688 uil harte ſi im dro⸗uten
0,689 ſi baten in ſwigen
0,690 ſi ſprachen ſin ruͦfen mahte niemen erlieden;
0,691 Do ſi in ſwegten iemere
0,692 ſo ruͦfter lu⸗tere
0,693 “fili dauid
0,694 erbarme dich uber min lip”
0,695 do er zv im chome
0,696 uil wol er in uernam
0,697 er hiez daz er im ſage⸗te
0,698 wes er gebeten habete
0,699 do ſprah der plint bi dem wege
0,700 “herre daz ich geſehe”
0,701 unſer herre lobte daz
0,702 daz er des ſcazes niene bat
0,703 er ſprach “din ge⸗loͮbe hat ernert dich
0,704 nu gench her naher unde geſich
0,705 hinnen uuͦr mere
0,706 an dem liebe unde an der ſele\&1”
0,707 Daz ich iu ſage daz iſt war
0,708 ein burch hiez ſamaria
0,709 dar chom er muͦder gegan⸗gen
0,710 er ſaz uber einen brunnen

0,711 die bo⸗ten gingen indie burch
0,712 ſi wrfen deſ in was durft
0,713 do chom ein wip gegan⸗gen
0,714 ſi wolt ſcephen den brunnen
0,715 ſi ne mohtes niht gedenchen
0,716 er bat ſi ime des brunnen geſcenchen
0,717 nach uil manegen worten
0,718 alſich ſagen horte
0,719 du ſaget er ir daz
0,720 daz er was chunf⸗tige meſſias.
0,721 Do chomen ſine iun⸗gere
0,722 ſi begunden ſich wnderen
0,723 waz er ſo genote
0,724 mit dem wibe geredet hete
0,725 Niht langer ſi da ne ſaz
0,726 ſi lie da liegen daz brunne uaz
0,727 uil drate ſi danne lief
0,728 hei wie lute ſi rief
0,729 nune ſumet iuch nih langer
0,730 iu iſt chomen ein liht
0,731 uor der burch iſt ein man
0,732 der ſaget mir allez daz ich han getan
0,733 durch ſine guͦte tet er daz
0,734 [daz] [er] [daz] [tet] [ſunder] [laz]
0,735 er lerte mih uil ſcone
0,736 uon ſexte unze none
0,737 nu wizzet daz iz war iſt
0,738 ez iſt der heilige chriſt
0,739 ſi ſagete rehte daz er was.
0,740 der chun⸗ftige meſſias;
0,741 Do ſi daz wip uernamen
0,742 ſi ilten dare gahen.
0,743 ſi enphiengen in mit eren
0,744 ſi begunden in phelegen
0,745 daz er durch ſine guͦte
0,746 ein luzel da getaete
0,747 da was der heilige criſte
0,748 rehte zewe ir tage friſte
0,749 uil wol er ſi lerte
0,750 die burch er al becheret;
0,751 Do wolte unſer herre
0,752 zeder heidenſcef⸗te cheren
0,753 do chom er [ze] zwein burgen
0,754 der heiz eineu tẏri  ſydon
0,755 dannen uz lief ein wip
0,756 uil lute ſi ime nach rief
0,757 “fili da⸗uid
0,758 nu wiſ mir genadich

0,759 min tohter iſt beheftet
0,760 mit micheler uncrefte”
0,761 unſer herre iz uber horte
0,762 di zewelf poten in noten
0,763 daz er umbe ſahe
0,764 unde des wibes pete uername
0,765 er ſprach “ich nebin niht geſendet
0,766 zeden haideniſken enden
0,767 ſun⸗der ich chom umbe daz
0,768 durch daz iſra⸗heliſke leut daz da uerlorn was”
0,769 innen diu daz wip uuͦr in lief
0,770 an dem wege ſi uuͦr in uiel
0,771 ſi ſprach “fili dauid
0,772 erbarme dich uber mih uil armez wip”
0,773 “Daz niſt niuht guͦt
0,774 daz man daz prot
0,775 neim den chinden
0,776 unde werfe iz den hun⸗den”
0,777 des antwrte im daz wip ſa
0,778 “herre du haſt uil war
0,779 iedoch chomen zehelfe
0,780 die broſeme den welfen
0,781 die uon des her⸗ren tiſke choment
0,782 die hungerigen hun⸗de ſi nement”
0,783 zeſinen uuͦzen ſi ſich pôt
0,784 ſi chlagete im weinunde ir nôt
0,785 do ſprah der heilige criſt
0,786 owi wip michel din geloͮbe iſt
0,787 alſo du welleſt ſo geſcehe dir
0,788 getroſtet uar du uone mir
0,789 in allem din⸗em ſere
0,790 daz newerre dir niemer mere;(.)”
0,791 Dei buͦch ſagent unſ ſuſ
0,792 ein burch hiez zeſariuſ
0,793 dar chom er gegangen
0,794 mit an⸗deren ſinen iungeren
0,795 er bat ſi daz ſi im ſageten
0,796 alſe ſiue[r]nomen habeten
0,797 waz die lute redeten
0,798 umbe den ſun deſ menniſk⸗en
0,799 “Nv ſprechent ſumiliche ſuſ
0,800 du ſiſt Johannes
0,801 ſo ſprechent ſumiliche daz
0,802 du ſiſt Elyas
0,803 ſo ſprechent ſumliche daz
0,804 du ſiſt Jeremias
0,805 oder etlicher der wiſſa⸗gen
0,806 da uuͦr wellent ſi dich haben”

0,807 Deſ antwrte in alſuſ
0,808 unſer herre ieſus
0,809 “nu ſult ir mir ſagen
0,810 uuͦr waz ir mich welt haben”
0,811 des antwrte ime petruſ
0,812 der was ein prelatuſ
0,813 “vil wol weiz ich wer du biſt
0,814 du biſt der heilige criſt
0,815 deſ lebentigen gotes ſun
0,816 der uns chom uon himele;”
0,817 Do ſprach der heilige chriſte
0,818 uil ſalich Si⸗meon du biſt
0,819 iz ne hat dir niht eroffe⸗not
0,820 newe der fleiſk noch pluͦt
0,821 ſunder min uater der da iſt
0,822 qui habitat in celiſ;
0,823 noch di helle porten
0,824 dine geſtent niht uor dinen worten
0,825 ih beuilehe dir andem ſinne
0,826 zeloſene unde [ze] [bindene]
0,827 “[in] [der] [erde] [unde] in dem himele
0,828 deſ neſi dir niht widere
0,829 ich gibe dir die ſluzele des himeles
0,830 uil gewaltich ſiſt du iſ alleſ”
0,831 er ſprach “ich wil uͦf dich ſtiften
0,832 die chriſtenheit rihten
0,833 du biſt der aller⸗beſte
0,834 geleit an die grunt feſte
0,835 ein ſtein wirſtu genenet
0,836 uil maniger din noch men⸗det”
0,837 Do ladet in ein ſiech man
0,838 er hiez in bitten
0,839 daz er durch ſine guͦte
0,840 in uon der michel ſuhte nerte
0,841 Do er indaz huſ chom
0,842 unde er ezzen began
0,843 indem ſelben muͦſe
0,844 chom dar ze huſe
0,845 ein ſuntigez wip
0,846 alſe iz ander rede chut
0,847 ſi brahte ir ſalbe
0,848 ſi gie ch⸗riſtes halbe
0,849 ſi gie hinder im zuͦ
0,850 nider chinite ſi du
0,851 ſi weinote uil ſuͦze
0,852 an die gotes uuͦze
0,853 mit trahenen ſi ſi badete
0,854 [mit] [der] [salben] [salbete]

0,855 mit ir uahſe ſi ſie wiſkte
0,856 uil lieblich en ſi ſi chuſte
0,857 ich weiz inſ der bedahte
0,858 der in dar brahte
0,859 er dahte inſinem muͦte
0,860 ware dirre guͦte
0,861 ein rehter propheta
0,862 alſe ich gedaht hete
0,863 er rechante daz wip
0,864 ir was uil ſuntich dᵉr lip
0,865 er ſprach daz ware.
0,866 ein gemeineu ſun⸗darınͤ
0,867 Do ſprach chriſt zedem manne
0,868 uone ſinen gedanchen
0,869 “hor here Symeon
0,870 du ſolt ein urteile tuͦn
0,871 nu waren zewene arme man
0,872 die ſolten ſcaz gelten
0,873 der eine beſundert
0,874 der ſolt uif hundert
0,875 der ander dar engegene
0,876 ſibinſtunt zehene
0,877 do uerliez er in die ſculde
0,878 daz ſi ime waren holde
0,879 durch uil michel minne
0,880 die ſelben phenninge
0,881 nu ſage du mir ſimeon
0,882 zeige dinen wiſtuͦm
0,883 weder den herren
0,884 ſolte minnen mere”
0,885 er ſprach “ſo ich uerſtein ma⸗ch
0,886 dem er mere uergap”
0,887 do ſprach got zeder ſtunde
0,888 “du haſt ſin reht uun⸗den
0,889 ich chom hiuͦte her ze dir
0,890 noch ſa wa zer gabe du mir
0,891 deſ du haſt gen⸗uͦge
0,892 [daz] [ich] [min] [fuzze] [dwuoche]
0,893 auer duoch ſi ſi mit den brunnen
0,894 der ir uon deme herzen was enſprungen
0,895 ſi wiſkte ſi mit ir hare
0,896 daz ziuhet zeder grozen minne zeware
0,897 Do ich hiute hern in [din] huſ gie
0,898 unde ich zu dem muͦſe gephie
0,899 daz iſt dir ſelbem wol chunt
0,900 dune chuſte mir niht minen munt
0,901 aue chuſte ſi mine uuͦze
0,902 daz zuhet ze⸗der merre ſuͦze

0,903 Do ich hiuͦte hie geſaz
0,904 dune gabe du mir daz oleuaz
0,905 daz ich ze note
0,906 min houbet ge⸗ſalbote
0,907 aue daz wip di du ſiheſt
0,908 unde ſi ſundich haizeſt
0,909 diu brahte ir ſalben
0,910 reine gehalden
0,911 ſi ſalbete mine fuͦze
0,912 der ſtanch wart ſuͦze
0,913 daz eruullet wart daz huſ
0,914 uil guͦt ſtanch gie dar uz;”
0,915 Dobliht er uͦf an daz wip
0,916 do ſprach der ewige lip
0,917 “nu wis tu wip enbunten
0,918 uon allen dinen ſunten
0,919 durch dine minne
0,920 ſo laz ich dich uaren hinnen
0,921 ane dine ſunde
0,922 nu uar in gotes munde;”
0,923 Swa er hine cherte
0,924 die tunben er lerte
0,925 die armen er troſte
0,926 die behaften er loſte
0,927 er half der wazer ſuhte
0,928 die chrum⸗ben er rihte
0,929 er entſloz die touben oren
0,930 er lie ſi wol horen
0,931 die miſelſuh⸗tigen er nerte
0,932 daz ſi inne tertte
0,933 er hiez die ſtummen ſprechen
0,934 er tem⸗pertͦe die frechen
0,935 er hiez den uergihtigen gan
0,936 ſin bette in ſin huſtra⸗gen
0,937 Do chom der unſer hailant
0,938 in ein unchundiz lant
0,939 diu lute na⸗men diu chindelin
0,940 ſi brahten ſi an unſeren trahtin
0,941 du betragtes die alten
0,942 ſi hiezen die uorderen gehalten
0,943 uil harte ſiſ bedroz
0,944 in wart uil manich wider ſtoz
0,945 do enphingen ſi criſt mit minnen
0,946 er hiez ſi dare zuͦ bringen
0,947 uil holtlichen er [si] [ane] [sach][]
0,948 [vil] [minnechlichen] [er] in zuͦ ſprach
0,949 er ſprach daz ſi waᵉren
0,950 die erben der himeliſken gnaden

0,951 Do chom er ie ſa
0,952 in ein chaſtel daz hiez Bethania
0,953 da enphiengen in inne
0,954 zvvi wip mit guͦtem ſinne
0,955 diu eine hiez Martha
0,956 diu ander Maria
0,957 ſich hete maria geledeget
0,958 unde gefriet
0,959 ſi ſaz ſuze
0,960 zu den gotes fuͦzen
0,961 uil gerne ſi horte
0,962 ſwaz er guͦtes lerte
0,963 Martha gie umbe
0,964 den geſten dienen⸗de
0,965 geteilet was der ir ſin
0,966 iedoch geſtunt ſi bi in
0,967 ſi ſprach “min uil liebe
0,968 mirne hilfet niemen dienen
0,969 ich han michel ſorgen
0,970 uon dem abent unz an den morgen
0,971 nu gebiut du ma⸗rien
0,972 daz ſi mir helfe dienen;”
0,973 Do ſprach der heilige chriſt
0,974 “uil noturft daz dieneſt iſt
0,975 iedoch hat din ſwe⸗ſter
0,976 erwelt daz aller beſte”
0,977 martha danaᵉ giench
0,978 ze deme dieneſt ſi ui⸗ench
0,979 unze unſer herre da ſaz
0,980 maria da mit im was
0,981 Die heligen zw⸗elf poten
0,982 eines tages giengen ſi mit gote
0,983 da ſahen ſi ein blinden man
0,984 ir einer fragen began
0,985 uon welcher gewrchte
0,986 der ſelbe blint wrte
0,987 du ſprach der heilige chriſt
0,988 ich ſage iu rehte waz iz iſt
0,989 iz niſt uon ſinen ſun⸗den
0,990 noch uon ſinem chunne
0,991 diu gotes werch hie in erde
0,992 ſuln uon ime geloͮbet werden
0,993 Do er dar zuͦ ch⸗om
0,994 ſine ſpeichelen er nam
0,995 dar zuͦ nam er erde
0,996 er temperote ſi werde
0,997 er ſtreich iz dem blinden
0,998 uber diu o⸗vgen an der tingen

0,999 er hiez in zeſy⸗loe gan
0,1000 waſken ſiniu ougen
0,1001 er ſprah “du ſolt geſehen
0,1002 unde ſolt iz iemer gote iehen;”
0,1003 Daz was uil ſciere getan
0,1004 geſehende wart der ſelbe man
0,1005 duͦ iz diu lute geſahen
0,1006 uil harte ſi erchom⸗en
0,1007 ſi fragten in genote
0,1008 uon wiu er ſin geſune hete
0,1009 Do ſprach der geſehende
0,1010 “[ich] [bin] [sin] [got] [iehente]
0,1011 hie uuͦr fuͦr ein man
0,1012 ein hor er temperen began
0,1013 fure mineu oͮgen er iz ſtreich
0,1014 diu blintheit mir entwe⸗ich
0,1015 er hiez mich iz abe waſken zeai⸗neme ſê
0,1016 ich ne ſach niht ê
0,1017 er gab mir miniu ougen
0,1018 ich wil an in gelouben;”
0,1019 [D]o iz die iuden gehorten
0,1020 ſi fragten in gno⸗te
0,1021 uone weme er deſ iahe
0,1022 daz er ſo wol geſahe
0,1023 du ſprach der petelare
0,1024 daz eriſ got iahe
0,1025 “Jeſuſ nazarenꝰ
0,1026 der gebot iz alſuſ
0,1027 daz ich daz lieht ſahe
0,1028 unde ich iſ got iahe
0,1029 dᵉm bin ich [iemer] [iehende]
0,1030 [daz] [ich] wart geſehende”
0,1031 Do chomen ſi den friunden zu
0,1032 uil harte noti⸗goten ſi ſie duͦ
0,1033 ob der betelare
0,1034 uone geburte blint ware
0,1035 ſi ſprachen ze ware
0,1036 daz er blint [geborn] waᵉ⸗re
0,1037 ſi ne weſſen aue niht
0,1038 uon wem er ha⸗bet daz liht
0,1039 Do giengen ſi ime auer zuͦ
0,1040 ſi notegoten induͦ
0,1041 daz er in rehte ſagete
0,1042 uone weme er geſune habete
0,1043 du ſprach der arm man
0,1044 uil luͦte er brahten began
0,1045 “Ihc̄ nazarenuſ
0,1046 der gebot iz alſuſ

0,1047 ich was ein betelare
0,1048 welt ir iz nu horen
0,1049 lop dir heiliger chriſt
0,1050 du der uns uon gote cho⸗men biſt
0,1051 daz ich han mineu ougen
0,1052 ich wil an dich gelouben”
0,1053 Uil harte ſi in ſto⸗uten
0,1054 den friunten ſi drouten
0,1055 ſi taten im daz ze leide
0,1056 ſi namen im die gemeinde
0,1057 ſi wrfen in vz der ſtraze
0,1058 ſi ne wolten in dar ine niht lazen
0,1059 Do er uon dem we⸗ge chom
0,1060 [wie] [lute] [er] [brahten] [began]
0,1061 wie harte er ſi geneizite
0,1062 uil lute er ſi reizte
0,1063 er zuͦ iz allez zeren
0,1064 chriſt ſime her⸗ren
0,1065 Do chom der heilige chriſt
0,1066 der der armen troſt iſt
0,1067 er fragte den armen man
0,1068 war umbe er waᵉre uz getan
0,1069 er ſprah “ich was hie beuor ein plint man
0,1070 daz puz⸗te mir ein gut man
0,1071 Jeſuſ nazarenꝰ
0,1072 der gebot iz alſuſ
0,1073 durh daz ahten ſi min
0,1074 iedoch pin ich iemer der ſcalch ſin”
0,1075 Do ſprach der hei⸗lige chriſt
0,1076 “waiſt du noch wer er iſt
0,1077 ob du in geſaheſt
0,1078 du ſin iunger wereſt”
0,1079 hin na⸗her trat der arm man
0,1080 uor liebe er weinen began
0,1081 “wie gerne ich in geſehe
0,1082 daz ich ime ueriahe”
0,1083 “nu giench her nach mir
0,1084 uil wol gezeige ich in dir
0,1085 nu wizeſt daz iz war iſt
0,1086 mit dir choſet der iz iſt”
0,1087 der plint da zewege gie
0,1088 fuͦr got er nider uiel
0,1089 er bette in mit herzen
0,1090 er lobte in mit ſinen werc⸗hen
0,1091 uil guͦtlichen er in ane ſach
0,1092 er uolget [im] iemer mere nach
0,1093 Uber uierzec tage
0,1094 uor ſinen marterlichen tage

0,1095 do chom er in bet⸗haniā
0,1096 zwei wip erbaten inda
0,1097 daz ir bru⸗der gnas
0,1098 der dri tage begraben was
0,1099 du iz die iuden geho[r]ten
0,1100 uil harte ſi erchomen
0,1101 ſi ilten ſich beſenden
0,1102 in allen den enden
0,1102a die lukken ꝓpheten
0,1103 daz ſi in uerriehten
0,1104 Do ſprach der biſkolf cayphas
0,1105 deſ daz ambahte was
0,1106 er ſaget in daz ial war
0,1107 iz ware bezzer getan
0,1108 daz eine ſturbe
0,1109 denne daz elleu diu werlt uerlorn wrde
0,1110 zu zin chom pylatuſ
0,1111 der under want ſich deſ rates
0,1112 den geſprach iudas
0,1113 der ſin chame⸗rare was
0,1114 er ſprach ob ſi in wolten mîten
0,1115 daz er [in] [in] uerrîete
0,1116 du puten ſi ime zemin⸗nen
0,1117 drizech phenninge
0,1118 du uerrieter ſinen herren
0,1119 des enkalt er uil ſere
0,1120 du was unſer herre gegen
0,1121 in eine burch diu hiez effrem
0,1122 da entwalt er ſiben tage
0,1123 du zegie er ſich auer ſa
0,1124 do chom er widere in bethaniā
0,1125 do emphiengen in maria unde martha
0,1126 Do er zedem inpize geſaz
0,1127 MaRia braht ein ole uaz
0,1128 mit dem heren balſamū
0,1129 ſalbet ſi den goteſun
0,1130 die uuͦze unde daz houbet
0,1131 ſi het in gegarwet an den tôt
0,1132 Daz pemurmelote iudas
0,1133 der ſin lagere was
0,1134 er ſprach “pezzer ware
0,1135 daz man iz den armen gabe”
0,1136 do ſprach der heilige chriſt
0,1137 “Maria wiguͦt din werch iſt
0,1138 daz du ane mir haſt getan
0,1139 des ſolt du iemer lop han
0,1140 in allen den enden
0,1141 ſwa man mine martyr iemer erchennet”

0,1142 Da ge⸗twalt er die naht
0,1143 unze an den anderen tach
0,1144 du ſante unſer herre
0,1145 ſine iungere zwene
0,1146 daz ſi ime eine eſelinne bræhten
0,1147 ſi legeten dar uͦf ir gewante
0,1148 “ob iemen da widere ſi
0,1149 ſo ſprechet ir da bi
0,1150 ir be⸗durfte der herre
0,1151 daz ſaget ir in zware”
0,1152 Do ſaz er uf die eſelinne
0,1153 mit ir liuf daz iungedi
0,1154 du reit er zeieruſalem
0,1155 ſine iun⸗geren hiez er mit im gen
0,1156 diu menege was grozlich
0,1157 der antuanch was uile wunnechlich
0,1158 die da nach fuͦren
0,1159 daz lop ſi huͦben
0,1160 di da uuͦre fuͦren
0,1161 daz ſelbe lop ſi huͦben
0,1162 ſi ſprachen al geliche
0,1163 “geſegenot ſiſtu chint dauides”
0,1164 die iz da uor weſſen
0,1165 die brachen ab dem boͮme die heſte
0,1166 an den wech ſi ſie legeten
0,1167 dem eſele ſi ſtrouten
0,1168 di diu zewei ne heten
0,1169 die wurfen ir gewate
0,1170 ſi enphiengen in mit eren
0,1171 den cheiſer aller herren
0,1172 ſi ſprachen al geliche
0,1173 “lop ſi dir chriſt der riche”
0,1174 Do gie der goteſun
0,1175 zeieruſalem indaz templū
0,1176 do heten ſi zir leide
0,1177 dar in gefuͦret ueile
0,1178 beidu rinder unde ſcaf
0,1179 uil gar zewarf er in daz
0,1180 er ſluch ſi uz
0,1181 die tu⸗ben hiez er tragen uz
0,1182 er ſprach daz iz ware
0,1183 ein hol der ſcachere
0,1184 du hiez er iz reinen
0,1185 er chot er wolt iz haben eine
0,1186 den tach was er dar inne
0,1187 du enthie⸗ler einen blinden;
0,1188 Deſ anderen tageſ uil fruͦ
0,1189 du brahten ſi ime ein wip zuͦ

0,1190 die heten ſi uunden
0,1191 an totlichen ſun⸗den
0,1192 uil fro ſi du waren
0,1193 da ſi mit ir fuͦren
0,1194 ſi wanten daz ſi mahten
0,1195 den wiſtū uberbrahten
0,1196 ober ſi ner⸗te
0,1197 daz im diu ê daz werte
0,1198 unde hiez er ſi ſteinon
0,1199 ſone ware niuht dᵉr goteſun
0,1200 Do giengen ſi indaz tem⸗plum
0,1201 da uunden ſi den goteſun
0,1202 ze des wibes geſihte
0,1203 befulehen ſi im daz gerihte
0,1204 ſi bat[en] in daz er ſagete
0,1205 waz diu ê habete
0,1206 Do ſprach er durch ſine guͦte
0,1207 ſwer die ê habet behuͦtet
0,1208 der ſolte ſi ſteinen
0,1209 anderſ neheiner;(.)
0,1210 Do ſi daz uernamen
0,1211 unwirdlichen ſi ſahen
0,1212 fliehen ſi begunden
0,1213 zeden turn ſi uz drungen
0,1214 dane beſtunt in⸗ne nehain lip
0,1215 wane chriſt undᵉ daz wip
0,1216 do ſcreip der goteſwerde
0,1217 mit den uingeren ander erde
0,1218 uillang er nider nihte
0,1219 dar nach er uͦf blihte
0,1220 du ſprach er zeder gemeinen
0,1221 “wa ſint die dich wolten ſteinen;”
0,1222 Do ſprach daz ſuntige wip
0,1223 “hie niſt her⸗re nehein lip”
0,1224 du ſprach daz ewige lieht
0,1225 “ich uerteile. din ouch niht
0,1226 nu denche an die ſele
0,1227 unde neſunde niht mere
0,1228 zeware ſagen ich iz dir
0,1229 dine ſunde ſint uergeben dir”
0,1230 Alſich uer⸗nomen habe
0,1231 uordem tuͦ[l]tlichen tage
0,1232 du begurte ſich der goteſun
0,1233 du dwo⸗ger ſinen iungeren
0,1234 die uuze unde die hende
0,1235 do wolt er iz allez en⸗den
0,1236 in ſiner heiliger minne
0,1237 er lerte ſi du mit tiefeme ſinne

0,1238 Do chnîter uil ſuͦze
0,1239 uuͦre ſiner iungeren fuͦze
0,1240 du ſprach ſancte peter
0,1241 “dune gedw⸗eſt mir niemer”
0,1242 Do ſprach got der riche
0,1243 “ſone gewinneſt du niemer tail inminem riche”
0,1244 der antwurte ime uber lut
0,1245 peter der ſin trut
0,1246 mine hende und min houbet
0,1247 daz ſi dir her⸗re ê erloubet
0,1248 du dwͦg er in allen
0,1249 [di] [fvzze] nach einander
0,1250 do iz allez waſ getan
0,1251 ſin gewate er anſich nam
0,1252 do ſaz er zemuͦſe
0,1253 begunde mit in choſen
0,1254 “under iu iſt ein man
0,1255 der mich hat uerraten”
0,1256 die herren alle erchomen
0,1257 ſi dahten wer er waᵉre
0,1258 Do wincten ſi einem chin⸗de
0,1259 deme guͦten Johannē
0,1260 er lienete uf ſinen bruſten
0,1261 ſin minne was feſte
0,1262 daz er in erfuͦre
0,1263 welher iz ware
0,1264 do ſprach der heilige chriſt
0,1265 “underiu zweluen er iſt
0,1266 dem ich peute daz prot
0,1267 der hat mir gegarwet den tot”
0,1268 du iudaſ der diep
0,1269 uon den anderen ſciet
0,1270 do net⸗walt got niht
0,1271 du geberhtelot er daz obriſt lieht
0,1272 du leʳte ſi chriſt dar inne
0,1273 uon siner heiligen minne;
0,1274 Dar nach wihte er daz prot
0,1275 den einleuen er iz pot
0,1276 er ſprach “dize iſt warez min fle⸗ſk
0,1277 dar zuͦ gecreftige iuch der heilige geiſt
0,1278 daz ir diſeu tougen
0,1279 uil rehte geloubet
0,1280 unde daz ir iz chundet
0,1281 allen minen chinden
0,1282 ſo wit ſo diu werlt iſt
0,1283 daz iz uuͦre iuch gegeben iſt”
0,1284 Do nam der unſer heilant
0,1285 den kelich an die hant

0,1286 er ſprach dize ſcult ir trinchen
0,1287 unte ſult iſin miner gehugede geden⸗chen
0,1288 daz iz min pluͦt iſt
0,1289 daz uuͦre die ſunde der werlte gegeben iſt
0,1290 Do ſprach der unſer thre[h]tin
0,1291 zuͦ den iungeren ſin
0,1292 “iz iſt ein wile daz ir mich ſehet
0,1293 unde daz ir min chume uer[je]het
0,1294 darnach neſehet ir min niht
0,1295 ſo wirt becheret iuwer lieht
0,1296 ſo ſehet ir mich denne
0,1297 uil churzlich iſt iz den⸗ne
0,1298 ſo uar ich offenliche
0,1299 in mineſ ua⸗ter rihe
0,1300 ſone fraget mich niemen denne
0,1301 war ich uaren welle”
0,1302 Phi⸗lippuſ uon bethſaýda
0,1303 der antwurte ime ſa
0,1304 daz [er] uile gerne ſahe
0,1305 wer der uater wa⸗re
0,1306 er ſprach trurlichen
0,1307 “du frageſt chintlic⸗hen
0,1308 ich unde der uater min
0,1309 uil ungeſcei⸗den ſul wir ſin
0,1310 ich pin in ime unde er in mir
0,1311 uil wol geloube du iz mir;
0,1312 Ir birt mine uriunte
0,1313 ob ir tut dei ich gebeu⸗te
0,1314 der ſcalch nemach wizen niht
0,1315 waz deme herren ſi liep
0,1316 durch daz nenne ich iuch uriunt min
0,1317 wande ich iu chunt ſol ſin;”
0,1318 Nu zin choſet auer got
0,1319 “iz niſt ne⸗hein merre gebot
0,1320 denne daz ir ouch mi⸗nnet
0,1321 alſo ich iuch han geminnet
0,1322 doch niſt nehein merre minne
0,1323 uone wibe noch uone manne
0,1324 danne man durch ſines uri⸗unteſ not
0,1325 den lip gebe in den tot
0,1326 daz han ich durch iuch getan
0,1327 daz ſult ir uor iuw⸗eren ougen han;”
0,1328 Do ſprach unſer herre
0,1329 der ſcalch niſt niht mere
0,1330 denne ſin her⸗re iſt
0,1331 uon deme er geſendet iſt
0,1332 daz ich hinet han getan
0,1333 [daz] [ſult] [ir] [immer] [mer] [began]

0,1334 mit gehugede miner minne
0,1335 ſo wahſent iu di hailigen ſinne
0,1336 ſo erſlagen wirt der hirte
0,1337 ſo ze⸗ſprenget ſich daz corter
0,1338 mineu uil lieben chin⸗delin
0,1339 ich neſol niht langer mit iu ſin
0,1340 ein niuwez gebot daz gib ich iu
0,1341 daz diu minne ſi under iu
0,1342 daz man erchenne da bi
0,1343 daz ir min iungere welt ſin
0,1344 Do ſazen die herren
0,1345 uil trurich ſi wa⸗ren
0,1346 ſancte peter gehiez
0,1347 deſer niuht w⸗ar neliez
0,1348 er wolt an der erde
0,1349 mit im leben oder ſterben
0,1350 “mich nelezzet iſ ne⸗hein not
0,1351 ich pin garrewer in den tot;”
0,1352 Got ſaget im alſe iz was
0,1353 er ſprach “hinet ritetet dich ſatanas
0,1354 alſam weize
0,1355 daz ſolt tu wol wizen
0,1356 nu la din uermezzen dich ſin
0,1357 drie ſtunte uerlougeneſt du min
0,1358 ê der han hinat craige
0,1359 daz ſag ich dir ze ware;”
0,1360 Vf ſtunt unſer herre ieſuſ
0,1361 er ſprach zu zin eamuſ
0,1362 du was iz uile ſpate
0,1363 do gienger an den berch oliueti
0,1364 mit drin ſinen iungeren
0,1365 die nam er beſundere
0,1366 do gienger alter ſeine
0,1367 ſo man mach gewerfen mit einem ſtaine
0,1368 Sin hou⸗bet er neicte
0,1369 ſin breode ſich erzeigte
0,1370 mit michelem ſere
0,1371 dem oberiſten herren
0,1372 do ran dem gotes werden
0,1373 der ſweiz an die er⸗de
0,1374 der was pluͦt uare
0,1375 er-pleichet al gar⸗we
0,1376 “herre uater min got
0,1377 nu ſol ich liden [den] tot
0,1378 maht iz iemer ſuſ ſin
0,1379 daz genaren diuchint min
0,1380 uil willeg iſt der geiſt
0,1381 unchreftich iſt daz fleiſk

0,1382 unde ſwi iz umbe min not ſi
0,1383 alſe du welleſt ſo muze iz ſin”
0,1384 Hine widere gie der heilant
0,1385 die boten er ſlauende uant
0,1386 er ſprach “peter trût min
0,1387 dune wil niht wachende ſin
0,1388 eine luzel wile
0,1389 wie harte ſi ilent
0,1390 die mich gebent ſchiere
0,1391 in die hende der ſundare”
0,1392 uon dem ſelben worte
0,1393 erchomen ſi harte
0,1394 dannen huben ſi ſich ſciere
0,1395 do fragter goteſ ſun
0,1396 wie ma⸗nic ſwe[r]t ſie hieten
0,1397 ſie ſprachen daz ſi zewi heten
0,1398 des genuͦcte den guͦten;
0,1399 [...]
0,1400 Dannen huͦben ſi ſich ſament
0,1401 mit in gie der hei⸗lant
0,1402 da was michel truren
0,1403 ſi chomen de torrente cedron
0,1404 da was ein garte
0,1405 dar ilten ſi harte
0,1406 mit ſtangen unt mit fake⸗len
0,1407 da uingen ſi den goteſun
0,1408 mit in lief iudas
0,1409 der der wirſiſte was
0,1410 maiſter er in nante
0,1411 daz man in dabi bechante
0,1412 er chuſte ſinen herren
0,1413 des encalt er uil ſere
0,1414 du ſprach unſer herre ieſus
0,1415 “friunt wie chumeſt du alſuſ;”
0,1416 Do fragte der goteſun
0,1417 die iuden wen ſi ſuhten
0,1418 ſi ſp⸗rachen “ieſum nazarenum”
0,1419 er ſprach“en ego ſum”
0,1420 uon dem ſelben warte
0,1421 erchom⸗en ſi ſo harte
0,1422 daz ſi zerukke uielen
0,1423 des erholten ſi ſich ſciere
0,1424 do uiengen ſi im die hende
0,1425 mit ueſtem gebende
0,1426 under diu ougen ſi ſpiren
0,1427 owi wie lute ſi ſcri⸗eren
0,1428 ſi taten im ubele ſtozze
0,1429 ſlege uil groze

0,1430 do wolt er durch unſich horen
0,1431 manegen itewiz boſen
0,1432 ſi wanten iz wa⸗rin wol ergen
0,1433 ſi furten in zeieruſalem
0,1434 Iz was ferre nahtes
0,1435 ſi huten ir rehtes
0,1436 ſi heten uiur ge machet
0,1437 da was daz dinch geſcafet
0,1438 ſi heten iz uerſcʳannet
0,1439 mit rigelen uerſperret
0,1440 ſi uuͦrten in in den urit hof
0,1441 da ſuhten ſi den biſcof;
0,1442 Do fuͦrten ſi den guͦten
0,1443 gebundenen zu der gluͦte
0,1444 da ſtuͦnten genuͦge
0,1445 die habeten iz ze huͦhe
0,1446 daz ſi den gebunden ſahen gan
0,1447 der ſo grozeu zeichen habe getan;(.)
0,1448 Ime was heiz unde kalt
0,1449 ſiniu wizze waren manichuᵃlt
0,1450 ſi fragten unſeren herren
0,1451 uon ſiner iungeren lere
0,1452 ſi ſp⸗rahen daz [si] [daz] [ze] nide wolten haben
0,1453 daz ſie azen ungedwagen
0,1454 unde daz er ſich uermaze
0,1455 indem ſale da er ſaze
0,1456 ob ſi iz zeſtorten
0,1457 er wolt iz auer zimberon
0,1458 daz ſprach der uil wiſe
0,1459 uon ſinem libe
0,1460 ob er uon in erſturbe
0,1461 daz er auer lebentich wurde
0,1462 Danah uil unlange
0,1463 chom ſine trut pe⸗ter gegangen
0,1464 iohannes in in liez
0,1465 daz in niemen danne neſtiez
0,1466 do wart iſ ein wip geware
0,1467 uil luͦte rief ſi dare
0,1468 da[z] er ir einer ware
0,1469 den ſi mit im ſahe
0,1470 des lougenote er do
0,1471 [daz] [wip] [ruft] [im] [aber] [zvͦ]
0,1472 ſi ſprach “ei diſen galileiſcen man
0,1473 den ſach man mit im gan”
0,1474 er nelou⸗geneſ nie ſo harte
0,1475 er was in dem garten
0,1476 da man ſinen maiſter fie
0,1477 ich ſach wa er mit im gie

0,1478 Iz wart ime ſit ein wize
0,1479 do louge not er mit flize
0,1480 im neſach nie ſo leide
0,1481 do lougenote er mit eiden
0,1482 daz was diu driteſtunde
0,1483 ſin herre ſah um⸗be
0,1484 uil guͦtlichen er ſach
0,1485 niuweht er im zuͦ ſprach
0,1486 der hane ie ſa crate
0,1487 peter ſich uerdahte
0,1488 waz er habet getan
0,1489 do ilter wenende dane gan
0,1490 mit piterme ſere
0,1491 ſoch laget er iz ie⸗mer mere
0,1492 Swaz uon dem erſ⸗ten zite.
0,1493 uone manne ode uon wi⸗be
0,1494 guͦter lute uure gie
0,1495 uil luzel unſich daz uerfie
0,1496 unze got ſinen ſun ſante
0,1497 zeden ellenden landen
0,1498 die ubelen iz uerholn waſ
0,1499 mit der ge⸗dulte er umbe gurtet was
0,1500 ſwaz ſo ie ſunden
0,1501 uon den erſten ſtunden
0,1502 uon iemen was getan
0,1503 daz muͦſe al⸗lez uber in gan
0,1504 Sie cholten in die naht
0,1505 unze an den tach
0,1506 do heizen ſiin pinten
0,1507 ſi ilten in ſenden
0,1508 dem biſcolf unde den grauen
0,1509 die da geweltich waren
0,1510 do wolte un⸗ſer herre
0,1511 dennoch liden mere
0,1512 ſi hiezen den wiſen
0,1513 uillen mit den riſen
0,1514 mit turninen beſemen
0,1515 ſlugen ſie den goteſun
0,1516 Ingreſſuſ pýlatuſ
0,1517 den goteſun fragter ſuſ
0,1518 “ſag mir uon di⸗nen tugenden
0,1519 biſtu chunic der iuden
0,1520 und ob du der goteſun ſiſt
0,1521 ſo ſich daz duͦ mich iz niene uerſwigeſt”
0,1522 vnſer herre ſwigte auer do
0,1523 pilatꝰ ſprach im auer zuͦ
0,1524 “war umbe ſwigeſtu nu
0,1525 ich mag tir ſcaden oder frumen

0,1526 dineſ todes
0,1527 uil gewaltich pin ich des;”
0,1528 Do ſprach unſer herre
0,1529 “dines gewaltes niſt nich mere
0,1530 war der dir geben iſt
0,1531 durch der menniſken geniſt
0,1532 durch daz chom ich ze ware
0,1533 in den gewalt der ſundare”
0,1534 Dannen gie der gra⸗ue
0,1535 erne woltin niemer fragen
0,1536 erſp⸗rach ze den huſgenozzen
0,1537 ob ſi in wolten lazen
0,1538 er ſprach ander ſtunde
0,1539 daz er neheine ſcache ane im funde
0,1540 andᵉr er ſahe
0,1541 daz er des todes wert ware
0,1542 “Ich han zwene ſach man
0,1543 der eine hei⸗zet barraban
0,1544 der ſult ir einen nemen
0,1545 unde ſult inder hochzite geben”
0,1546 ſi ſpra⸗chen alle “barraban”
0,1547 der ſolt daz leben han
0,1548 den uorderoten ſi zedem libe
0,1549 Jeſum zedem tode
0,1550 Anden ſtunden
0,1551 roͮfen ſi begunden
0,1552 ſi ſprachen ſwer in lizze
0,1553 derneſolt ſin niht geniezen
0,1554 ſi ſprachen algemeine
0,1555 er taᵉte wider dem cheiſer
0,1556 ſi begunden lute ſcrien
0,1557 ſi ſprachen “tolle tolle crucifige eum.”
0,1558 Alſer daz gehorte
0,1559 daz ſi im drouten
0,1560 do ſprach pýlatꝰ
0,1561 wander ein gelih⸗ſenare was
0,1562 er hiez in dar gan
0,1563 er ſprach er wolte uertragen
0,1564 ſuaſ ſo ſi im taten
0,1565 daz er dar ane ſulde ne heti
0,1566 Do waten ſi den guͦten
0,1567 in ei⸗nen phellel roten
0,1568 in ſine hant eine roren
0,1569 ſi taten im alſo einem tôren
0,1570 uf ſin houbet die crone
0,1571 die troͮg er uil ſcone
0,1572 uil waſſe waſ ſi durnin
0,1573 durch unſich laid iz min trahtin

0,1574 vil harte ſi ſich foͮten
0,1575 uur in ſi nidᵉr chniten
0,1576 ſi gruozten in uil ubele
0,1577 ſi ſprachen “heil wiſtu chunich der iu⸗den;”
0,1578 Deſ niſt nehein lougen
0,1579 ſi uer⸗bun den im ſineu ougen
0,1580 ſi zugen in an die ſtraze
0,1581 da riche unde arme ſazen
0,1582 mit michelem huhe
0,1583 uil harte ſi in ſlugen
0,1584 ſi hiezen in wiſ ſagen
0,1585 wer in hete geſlagen
0,1586 Die unſaligen lute
0,1587 die warhten ein cruce
0,1588 da ſi den guͦten
0,1589 vil crimme an ertoten
0,1590 daz holz lach ze ware
0,1591 in einem wiare
0,1592 do ſi iz gewarhten
0,1593 do legeten ſi iz uf den goteſun
0,1594 Do hete er uber ſich genomen
0,1595 danne unſ die ſunde waren comen
0,1596 uon dem erſtem wibe
0,1597 in dem paradýſe
0,1598 an dem holze huͦp ſich der tot
0,1599 an dem holze geuiel er got lop
0,1600 do truͦg er iz ieſa
0,1601 an einen berch hicz⸗et caluaria
0,1602 mit im truͦg iz Sýmeon
0,1603 er habetes luzelen lon;
0,1604 Daz cruce ſi geſtahten
0,1605 ſine hende ſi im gerahten
0,1606 da wurden uier nagele
0,1607 durch criſten geſlagene
0,1608 durch ſi⸗ne hende
0,1609 daz laider durch unſer ſunde
0,1610 durch die fuze ſine
0,1611 daz wolt er durch unſich liden
0,1612 itewize genuͦge
0,1613 mit miche⸗lem huͦhe
0,1614 uil harte frouten ſi ſich
0,1615 ſi ſprac⸗hen “nu ſtich
0,1616 abe dem cruce
0,1617 ſo geloube wir dir”
0,1618 Do ſprach er daz in durſte
0,1619 daz uer⸗namen die furſten
0,1620 neheineſ leides ſine be⸗droz
0,1621 ich wane man zeſamene goz

0,1622 ezzich und gallen
0,1623 daz zuͦ rieten ſi alle
0,1624 daz [man] iz im ſcancte
0,1625 unde in da mit trancte
0,1626 Iz warin lait oder liep
0,1627 erne wolte ſin niht
0,1628 do he⸗ten ſi in gehangen
0,1629 [zwiſchen] [zwein] [ſchach] mannen
0,1630 der eine hin ze ime ſprach
0,1631 ſiner ſunden er iach
0,1632 “nuge⸗huge min herre miner
0,1633 ſo du chumeſt in din riche”
0,1634 er ſprach zeware ſage [ich] iz dir
0,1635 du biſt hiute inparadyſo mit ſamt mir;
0,1636 Do ſpᵃch der ander ſchachman.
0,1637 “dív red was vbel getan.
0,1638 Mohte [er] iemer frum weſn.
0,1639 ſo wær er ſælbe geneſen.”
0,1640 Des antwͦrte im ſarí.
0,1641 der guͦt ſchachære.
0,1642 Swaz ſo ich lide.
0,1643 daz iſt umb mín ſvnde.
0,1644 Daz er lidet den tôt.
0,1645 des entwínget ín deheín not.
0,1646 Wan ſín eínvaltigív guͤte.
0,1647 durch des menſchen nôte.
0,1648 Daz pluͦt uon abele
0,1649 daz ruofte indi ho⸗he
0,1650 rache an ſineme broͮder
0,1651 iz negeſtilte niemer
0,1652 unze unſ der niu adam
0,1653 ſines ua⸗ter hulde gewan
0,1654 daz er daz plûot an die erde liez
0,1655 alſer Abrahame geheiz
0,1656 daz plut roͮfte iemermere
0,1657 “nu wis genadich herre”
0,1658 Ander daz cruce was gegangen
0,1659 ſin muot̄ unde ſante Johannes
0,1660 do ſprach der goteſ ſun
0,1661 zeſante maRien
0,1662 “ſich wip dize iſt din ſuͦn wip”
0,1663 daz mainter anſich ſelben
0,1664 daz er daz chorter ware
0,1665 daz er uon ir name
0,1666 diu gotheit was der angel
0,1667 den uerſlant der altſlange
0,1668 ime wart da gare gelonot
0,1669 dar waͦrgete der ewi⸗ge tot

0,1670 Hin zedem iungeren er ſich cherte
0,1671 den er geminnet hete
0,1672 “ſich dize iſt min muͦter”
0,1673 do beualch er die guͦten
0,1674 ſante Jo⸗anne
0,1675 ſi beidu ein andere
0,1676 Do huber ain ſtimme
0,1677 do lerte [er] unſ die uiande minnen
0,1678 er ſprach “nu uergip in herre uater got
0,1679 ſi newizzen wa ſi tont”
0,1680 zeiner ſexte daz ergie
0,1681 daz manin anden galgen hie
0,1682 da uaht er inagone
0,1683 daz chanf unze an die none
0,1684 do wart geſceiden der ſtrit
0,1685 do geſigte unſ der liep
0,1686 er ſprach “iz iſt aluerendot”
0,1687 do giengiz an den tot
0,1688 do geſchiet ſin heiligiu ſele
0,1689 uon dem liplichen ſere
0,1690 durch unſich leider die not
0,1691 nu ſehet wi ir im ſin lonon
0,1692 Swi MaRia MaGDaLENa
0,1693 wie geſtonte du ie da
0,1694 da dir dinen herren goͮten
0,1695 ſahe hangen unde bluͦten
0,1696 unde du ſahe an ſinem libe
0,1697 die geſtochen wnden
0,1698 wi mohteſt du uertragen
0,1699 die laitlichen chlage
0,1700 ſiner trut muter
0,1701 ſcē MaRI⸗EN der guͦten
0,1702 wie manigen zaher ſi gaben
0,1703 zedem ſelben male
0,1704 diniu chuſken ovgen
0,1705 min uil lieben froͮwen
0,1706 do du ſuſ ſahe handelon
0,1707 din unſuldigen ſun
0,1708 do man in mar⸗terote alſo ſere
0,1709 daz fleiſk daz er uon dir ge⸗nomen hete
0,1710 Swi ioſep der guͦte
0,1711 do du minen herren ab dem cruce huͦbe
0,1712 hete ich do gelebet
0,1713 ich hete dir uaſte zuͦ gechlebet
0,1714 zeder piuilde here
0,1715 mines uil lieben herren
0,1716 Swi nychodemꝰ
0,1717 wane moht ich dir

0,1718 etewwaz liebes erbieten
0,1719 zelone unde zemieten
0,1720 daz du in habe huͦbe
0,1721 unde inſo ſcone begroͮbe
0,1722 Do got [daz] gewan
0,1723 dar umbe er herin werlt chom
0,1724 do liez er ſinen lichnamen
0,1725 zuder er⸗de begraben
0,1726 die zeder erde warden waren
0,1727 daz in die emphiengen
0,1728 daz [was] alſo georde⸗not
0,1729 diu erde was geheiligot
0,1730 Do er do zewene tage
0,1731 geroͮwet indem grabe
0,1732 in der friſte
0,1733 do zeſtorte er die helle ueſte
0,1734 er uuͦr mit lewen chreften
0,1735 die grintel muͦſen breſten
0,1736 die gaiſte ungehiure
0,1737 di ſprachen in dem uuͦre
0,1738 wer der waᵉre
0,1739 der ſo gewaltichlichen chome
0,1740 “er bringet unſ ein michel lieht
0,1741 erne wonet hie mit unſ niht
0,1742 neheine ſunde habete ergetan
0,1743 erne mach hie niht beſtan”
0,1744 An der ſtunde
0,1745 do geſigter an dem helle hunde
0,1746 ſine chiwen er im brach
0,1747 uil michel leit ime da geſach
0,1748 ich weiz er in pant
0,1749 mit ſiner zeſwen hant
0,1750 er warf in anden helle gruͦnt
0,1751 erleit ime einen bouch in ſinen munt
0,1752 daz dem ſelben gule
0,1753 allezane offen ſtunde daz mule
0,1754 ſwer durch ſine ſunde
0,1755 chome in ſine ſlunden
0,1756 daz der freiſliche hunt
0,1757 niht geluchen mege den munt
0,1758 daz er in durch pih⸗te undᵉ durch puze;
0,1759 [ſines] [vndanches] [muezze] [lazzen][]
0,1760 Done wolte er niuht uermiden
0,1761 do cherter ſich zeden ſinen
0,1762 die in der uinſter waren
0,1763 ein niuz lieht ſi ſahen
0,1764 uil harte froͮten ſi ſich des
0,1765 ſi ſprachen “adueniſti deſide⸗rabiliſ”

0,1766 Er ſprach “min erbarmede mich neliez
0,1767 ich taᵉte alſo ich iu geheiz
0,1768 ich han durch iuwere not
0,1769 erliten einen crimmechlichen tot
0,1770 die mich habent geminnet
0,1771 di wil ich fuͦren hinnen
0,1772 ſwer hiute hie beſtat
0,1773 des newirt niemer nehein rat
0,1774 indeſme helle ſere
0,1775 deſne gewiſe ich nimer mere;”
0,1776 Do fuͦrter ſi alle
0,1777 mit herege uon der helle
0,1778 er gab in allen geliche
0,1779 wider ſin riche
0,1780 die ſi uon ſculden heten uerlorn
0,1781 do was geſtillet ſin zorn;
0,1782 Wol du hei⸗liger wiſtuͦm
0,1783 wiſlichez hertuͦm
0,1784 obriſtiu magencraft
0,1785 himeliſkiu herſcaft
0,1786 ditze werch was gehalten
0,1787 diner guͦte unde dinem gewalte
0,1788 daz du in ſo guͦten
0,1789 erchukteſt uon den toten;
0,1790 Do erſtunt er uon den toten
0,1791 mit libe unt mit ſele
0,1792 die des grabes huͦten
0,1793 die wrten alſo die toten
0,1794 duͦ diu ſele unde diu gotheit
0,1795 widere genam die menneſheit
0,1796 in die burch ſi liefen
0,1797 ſi ſageten unde riefen
0,1798 ein forhtlich maᵉre
0,1799 daz ereſtanden waᵉre
0,1800 duͦ buten ſi in zemiten
0,1801 ſilber unde golt daz rote
0,1802 daz ſi in uerholne
0,1803 ſageten uerſtoln
0,1804 daz ſi des uaſte iahen
0,1805 daz in die iungeren da nemen
0,1806 An der iuden ſampztage
0,1807 die froͮwen ſazzen pi deme gra⸗be
0,1808 MaRIa magdalena
0,1809 diu bette un⸗ze none
0,1810 duͦ daz oſterzit fuͦre wart
0,1811 duͦ gie ſi anden marchet
0,1812 ſi choften bigmenten
0,1813 ſo wolte ir herren ſalben

0,1814 mit heizen traᵉhen tet ſi daz
0,1815 uil chume gelebete ſi die naht;
0,1816 Nv wil ich iu zellen
0,1817 die iz uernemen wellen
0,1818 wer die waren
0,1819 di mit ir giengen
0,1820 daz ſel⸗be waſ MARIA
0,1821 magdalena
0,1822 die dir unser herre hailant
0,1823 erloſte mit ſiner gewalt
0,1824 uon den ubelen gaiſten
0,1825 ir chlage was aller maiſte
0,1826 daz ander was MARIA
0,1827 des heilandes niftela
0,1828 diu ýſacches tohter;
0,1829 Jacobeſ ſweſter
0,1830 daz drite was ſalme
0,1831 ſi chomen enſa⸗met ze dem re;
0,1832 Do ſtunten ahtoten
0,1833 froͮwen die guten
0,1834 wi ſi den michelen ſtein
0,1835 mahten gewelzen in ain
0,1836 daz ſi dannen chomen
0,1837 daz ſi die iuden nine ſaᵉhen
0,1838 Do funden ſi da ſizen
0,1839 einengel wizen
0,1840 mit liehtem gewate
0,1841 ſi ſahen ouch ein ro ten
0,1842 ir antluze ſcein ſcone
0,1843 uil harte ſi des erchomen;
0,1844 Der engel ſprach zeden wiben
0,1845 “irne durfet niht zwiuelen
0,1846 den ir welt ſalben
0,1847 der iſt hie erſtanden
0,1848 ir neſult iz niht uerdagen
0,1849 ir ſult iz peter ſa⸗gen
0,1850 und anderen ſin iungeren
0,1851 daz ſi nine zwiuelen
0,1852 daz iz alſo ergan⸗gen iſt
0,1853 ſo iz iu uil diche uor ſaget iſt;”
0,1854 [D]ie froͮwen giengen dannen
0,1855 die bo⸗ten ſi beſanten
0,1856 ſi ſageten in diu maᵉ⸗re
0,1857 daz ereſtanden ware
0,1858 “unſ chunten die engele
0,1859 die goteſ urſtende”
0,1860 die bo⸗ten iz gerne horten
0,1861 uil chume ſi iz ge⸗loupten

0,1862 Maria magdalena
0,1863 diu nebette niht mere
0,1864 daz ne lie ſi durch freiſe
0,1865 noch durch die naht egeſe
0,1866 ſi chomen ein luzel uortage
0,1867 hine wi⸗dere zu dem grabe
0,1868 mit michelen ruͦ⸗chen
0,1869 begunden ſi in ſuͦchen
0,1870 uil ſere chlageten ſi daz
0,1871 daz ſi neweſſen wa er was;
0,1872 Do ſtunt ſi alter ſeine
0,1873 ſi begunde harte weinen
0,1874 daz houbet nec⸗hte ſi in daz grap
0,1875 da ir herre inne la⸗ch
0,1876 die trahene dar in runnen
0,1877 uon ir herze ſpranch der brunne
0,1878 ſi uorhte daz ir herre
0,1879 da uerſtoln ware
0,1880 Do der morgen uͦf gie
0,1881 unſer herre in den garten gie
0,1882 in den armer gereizt er ir den lip
0,1883 er ſprach “waz waineſt du wip”
0,1884 Ma⸗Ria zeruke ſach
0,1885 uil guͦtlichen er ir zu ſprach
0,1886 ſi want zeware
0,1887 iz ware ein gartenare
0,1888 ſi [in] nante ir herren
0,1889 ſi wainote iemere unde mere
0,1890 unſer herre ſprach ir auer zuͦ
0,1891 “wip waz waineſt du nu”
0,1892 ſi ſprach “daz ich wai⸗ne alſo ſere
0,1893 daz tun ich minen herren
0,1894 der mir iſt hie genomen
0,1895 ich neweiz war er iſt chomen
0,1896 mahtu mir ſin frume ſin
0,1897 ich gibe dir al die habe min”
0,1898 Er ſprach “noli flere
0,1899 nuneweine nie mere”
0,1900 MaRia er ſi nante
0,1901 uil wol ſi in pechante
0,1902 ſi geſtunt im bi
0,1903 ſi ſprach ó bone rabi
0,1904 “nune ruͦre mich” ſprah er “niht
0,1905 ich nechom noch zu minem uater niht
0,1906 du ſolt den iungerē ſagen
0,1907 daz ſi nihten chlagen
0,1908 petere unt den anderen
0,1909 daz ich pinerſtanden

0,1910 daz ſi chomen ingalile
0,1911 dar wil ich fore in gen”
0,1912 MaRia ie ſa dane gi
0,1913 dar nach er ir widergie
0,1914 zwei wip im wider giengen
0,1915 die uuze ſi im uiengen
0,1916 ſi chuſten alſo ſuoze
0,1917 die wunden anden uuzen
0,1918 MaRia nie⸗n erwant
0,1919 ê ſi di iunger uant
0,1920 [si] ſagete in zware
0,1921 daz [er] erſtanden ware
0,1922 “iz ſahen mi⸗niu ougen
0,1923 ir ſult iz wol geloͮben
0,1924 Surrexit dn̄s
0,1925 daz iſt unſer herre ieſuſ”
0,1926 Zwene ſine iungeren
0,1927 huben ſich uon den anderen
0,1928 der eine waſ ein alt man
0,1929 uil harte er gahen began
0,1930 daz eine was ain iungeli⸗nch
0,1931 uil harte liuf er fur ſich
0,1932 iedoch muͦſ er biten
0,1933 der alte gab im galaite
0,1934 zedes grabeſ inuerte
0,1935 daz waſ peter der guͦte hirte
0,1936 In dem grabe ſi funden
0,1937 zewei to⸗uch diu waren ſundaᵉr gewunden
0,1938 daz eine umbe ſin houbet
0,1939 daz hat michel getougen
0,1940 daz ander umbe ſinen lichnamen
0,1941 ſi huͦben iz uz dem grabe
0,1942 den liuten ſi iz zeicten
0,1943 ie ſa ſiz gelovbeten
0,1944 [W][e]lich wunder mach des iemen haben
0,1945 daz er reſtunt uon dem grabe
0,1946 der laza⸗ro daz leben gap
0,1947 der dri tage toter indᵉm grabe lach
0,1948 unde da die einlef herren
0,1949 in dem beſlozen huſe waren
0,1950 wie ſin lichnam here
0,1951 in daz huſ chome
0,1952 ane uenſter unde ane ture
0,1953 da ſtechet ein rigel uore
0,1954 do ſprach unſer herre
0,1955 daz in fride ware
0,1956 Sin ſtimme was uil heilchlich
0,1957 uil harte erchomen [si] ſich

0,1958 ſi wanten zeware
0,1959 da[z] iz ein geiſt waᵉre
0,1960 des antw⸗urte der guͦte
0,1961 ir gedanch unde ir muͦte
0,1962 iane hat der geiſt
0,1963 weder pein noch fle⸗iſk
0,1964 tuͦt uf iuwereu oͮgen iuweren ſin
0,1965 unde ſehet daz ich iz pin
0,1966 done zwiuelo⸗ten ſi niht
0,1967 tʰomas was da niht
0,1968 Unſer lieber herre
0,1969 derre ſcein in darnach ſciere
0,1970 er ſprah ê ſi ſith weſſen
0,1971 daz man ſprichet an der miſſe
0,1972 “pax uob͛”
0,1973 alſiz geſcriben iſt
0,1974 duͦ ſprach unſer herre
0,1975 zu dem zwiue⸗lare
0,1976 “nu gench hernaher zumir
0,1977 ein ur⸗chunde gib ich dir
0,1978 nu nim dinen uin⸗ger
0,1979 unde lege in in mine wunden
0,1980 un⸗de ſih iz mit den ougen
0,1981 ſo mahtu iz ge⸗louben;”
0,1982 Do anwurhte ime thomas
0,1983 wander geueſtenot was
0,1984 ich geloube iz durch not
0,1985 du biſt mine herre undᵉ min got
0,1986 do ſprach unſer trahtin
0,1987 do maneter die ellenden chint ſin
0,1988 “uil ſalich piſtu th⸗omas
0,1989 wande du mich geſehen haſt
0,1990 ave di ſint uil ſalich
0,1991 die mich geloubent undᵉ mich nine geſahen;”
0,1992 Do chomen ſi alle ſament
0,1993 zegalilee in daz lant
0,1994 uf einen berch uil hohen
0,1995 da betten ſi an unſeren herren
0,1996 undᵉ ſin heiligiu muͦter
0,1997 du erſ⸗cein in der guͦte
0,1998 er zeicte in ſine wun⸗den
0,1999 in fuoze undᵉ in handen
0,2000 er ſprach “mir iſt geben widere
0,2001 der gewalt hie in erde unde in himele
0,2002 einen geheiz tuͦn ich iu
0,2003 daz ich wil wonen mit ſamt iu
0,2004 die zit der werlt lebeneſ
0,2005 uil gewiſ ſult ir weſen deſ;”

0,2006 Do er du enden wolde
0,2007 du tet er alſo er ſolte
0,2008 zemuͦſe gie der go⸗teſun
0,2009 mit ſinen lieben iungeren
0,2010 do raf⸗ſte er die herren
0,2011 daz ſi ungeloubich wa⸗ren
0,2012 er ſprach ir ſult mit gewalte
0,2013 uaren in dem lante
0,2014 toͮfen unde bredegen
0,2015 bei⸗du den uater unde den ſun
0,2016 unde den heiligen geiſt
0,2017 der geleret iuch aller mei⸗ſt
0,2018 wie ir ſult eruullen
0,2019 mineſ uater wil⸗len
0,2020 zehen tage bitet min
0,2021 unze ſult ir inſamet ſin
0,2022 ſo ſentich iu zeware
0,2023 einen anderen troſtaᵉre;
0,2024 Do was ſin muͦter Maria
0,2025 unde endereu ſineu hiwen
0,2026 er ſprach “ich nelaze iuch niht wei⸗ſen
0,2027 in dirre ellenden freiſen
0,2028 ich ch⸗uͦme widere zu iu
0,2029 minen troſt geiſt gibe ieh iu;”
0,2030 Do ſcieder uon den herren
0,2031 uil trurich ſi waren
0,2032 mit amere ſahen ſi ime nach
0,2033 ein engel inzu ſprach
0,2034 der uon iu geuaren iſt
0,2035 der chuͦmet her widere daz iſt criſt
0,2036 ein gewaltiger urtailare
0,2037 daz wizet wol zeware
0,2038 Vnſ ſaget ýſaias
0,2039 w⸗eleh der antuanch was
0,2040 do unſer lieber herre
0,2041 fuͦr inſiner lere
0,2042 uon diſſe⸗me ellende
0,2043 ze den himeliſken lan⸗den
0,2044 die engel da waren
0,2045 in ſinem dieneſt ſi fuͦren
0,2046 neheiner helfe was ime durft niht
0,2047 unſer herre da uon unſ ſciet
0,2048 do enphiengen in die lufte
0,2049 er fuͦr in ſiner gotlichen crefte
0,2050 zehimele alſo ſcone
0,2051 daz geſcah in einer none
0,2052 IN den himeliſken ch⸗oren
0,2053 da wunderoten ſich die en⸗geliſken herren

0,2054 wer der waᵉre
0,2055 der uon edome chome
0,2056 “ſin lip iſt zebrochen
0,2057 ſin gewate durch ſtoc⸗hen
0,2058 beſprenget mit pluͦte
0,2059 des w⸗underote unſich note”
0,2060 Deſ antw⸗urte indare
0,2061 criſt unſer herre
0,2062 “nu uernemen algemeine
0,2063 ein torkelen trat ich eine
0,2064 ich han mit minem gewalte
0,2065 den menniſken gehalten
0,2066 uone hellichlichime ſere
0,2067 ich ſagiu ouch mere
0,2068 ich han in miner guͦte
0,2069 iuch geueſtenote
0,2070 wider dem tiuel⸗ichen ualle
0,2071 ich bildote iuch alle
0,2072 in miner magencrefte
0,2073 zedirre herſceft
0,2074 Ich nech ume iu niht eine
0,2075 ich prin⸗ge iu ein mandunge diu iſt gemei⸗ne
0,2076 mit iu ſuln puͦwen miniu chint
0,2077 diu noch in ellende ſint
0,2078 ſi niezent al geliche
0,2079 mit iu diu himelriche”
0,2080 Wir leſen uon der aſcenſione
0,2081 daz ſi waᵉre frolich unde ſcone
0,2082 mit reh⸗te was ſi frolich
0,2083 du der chunich hi⸗meliſk
0,2084 den ſinen ferechuiant
0,2085 mit ſigenunfte uber want
0,2086 derim ſin lant hete beroͮbet
0,2087 ſin lant uil lange getuͦbet
0,2088 unze er ſelbe her chom
0,2089 un⸗de ime den ruͦp angewan
0,2090 nemuͦſer du wole frolichen uaren
0,2091 in ſin riche mit dem ſelben lichnamen
0,2092 den er uon der magde
0,2093 enphangen hete
0,2094 den er ſo hete behute
0,2095 daz niemer mere menniſke netuͦt
0,2096 uber al undᵉ uber al
0,2097 daz in nie niht bewal
0,2098 ne muͦſer in du mit eren
0,2099 inſin riche fuͦ⸗ren;
0,2100 Rehte tet diu gotheit
0,2101 do er die arbait. [erlait]

0,2102 daz er in an die ſtat fuͦrte
0,2103 die nie menniſke negeruͦrte
0,2104 darumbe ſol wip unde man
0,2105 unde ſwer iht uernemen chan
0,2106 mit muͦte ioh mit munde
0,2107 daz goteſ lop chunden
0,2108 daz der heilige criſt
0,2109 under ſinen engelen iſt
0,2110 indem hohiſten himele
0,2111 in eines menniſken bilede;
0,2112 Do die einlef herren
0,2113 gewartoten unſereme herren
0,2114 unze in die obriſten chore
0,2115 do muſen ſi horen
0,2116 in die burch ſi cherten
0,2117 uil luzel ſi lerten
0,2118 unz er ſi [in] [ſ ]iner gnade
0,2119 den heiligen geiſt liez enphahen
0,2120 uil luzel was ir ſlaf unde ir maz
0,2121 uil harte temporoten ſi daz;
0,2122 Die truri⸗gen herren
0,2123 ineinem beſlozzen huſe ſi waren
0,2124 durch der iuden forhte
0,2125 die ê daz mein worhten
0,2126 duͦ ſazen die guͦten
0,2127 ſi huͦben ir gemuͦte
0,2128 mit amer unde mit ſere
0,2129 nach unſerme herren
0,2130 alle ir ſinne
0,2131 waren gecheret in ſine minne
0,2132 ſwigente ſi ſahen
0,2133 uil tiefe ſi da heten
0,2134 waz ir herre der guͦ⸗te
0,2135 mit in geredet hete;
0,2136 In dem ze⸗henten tage
0,2137 do er uon in was geua⸗ren
0,2138 do ſaz daz ingeſi[n]de
0,2139 zwainzech unde zehenzech manne unde wibe
0,2140 indem beſlozen huſ
0,2141 irnechom neh⸗einez dar uz
0,2142 deſ tageſ ander triten wile
0,2143 do troſter di ſine\&1
0,2144 antiquiſ in temporibuſ.
0,2145 do chom in der ſp̄c ſcs̄\&1
0,2146 mit fiurinen zungen
0,2147 die boten er enzunte
0,2148 mit der inneren hize
0,2149 er brahte in forhete iouch gute ge⸗wizzen

0,2150 ſterche rat unde uernunſt
0,2151 uil creftich waſ diu ane dunſt
0,2152 duͦ got mit ſinem wiſtuͦme
0,2153 ſinen ellenden wolt lonen
0,2154 uil harte erchomen ſi ſich
0,2155 iz waſ plikche un̄ tonere gelich
0,2156 Do ſi die gebe enphiengen
0,2157 uil drate ſi uz giengen
0,2158 in die burch ſi cherten
0,2159 uil rehte ſi lerten
0,2160 ſi begunden ie ſa bri⸗degen
0,2161 beidiuden uater unde den ſun
0,2162 unde den heiligen geiſt
0,2163 der geleret unſich aller meiſt
0,2164 du iz die liute geſahen
0,2165 ſi ilten dar gahen
0,2166 ſi wanten zware
0,2167 daz ſi trun⸗chen waᵉren
0,2168 uon dem niuwen wine
0,2169 got hete gefrout di ſine
0,2170 do gienghiſ in not
0,2171 ſi waren alle uerwandelot
0,2172 uon den niu⸗wen tranche
0,2173 daz in got ſelbe ſancte
0,2174 Cho⸗ſon ſi begunden
0,2175 mit allen zungen
0,2176 den tach ſi lerten
0,2177 ſwa ſi hine cherten
0,2178 an dem anderen tage
0,2179 alſo ich uernomen habe
0,2180 du becherten ſi an der ſtunt
0,2181 mere denne driu tuͦſen[t]
0,2182 manne unde wibe
0,2183 got hete geſterchet die ſine;
0,2184 Iudas der trugena⸗re
0,2185 ſin ſtul ſtunt lare
0,2186 uon den heiligen gei⸗ſte daz bechom
0,2187 daz ſi uunden einen man
0,2188 die ſelben huſkenoſce
0,2189 die namen in mit loze
0,2190 ſin name der hiez mathias
0,2191 uone gote er dare erwelt was\&1
0,2192 Diu zale was eruullet
0,2193 ſcē peter daz gebot
0,2194 daz ſi ſolten [ilen]
0,2195 tihten unt ſcriben
0,2196 die criſtenheit leren
0,2197 de uita unſereſ herren

0,2198 ſo ſi in diu ende
0,2199 wurden geſendet
0,2200 daz ſi ſolten bredegen
0,2201 daz heilige euwangelium;
0,2202 Do berieten ſi ſich ſciere
0,2203 du erwelten ſi uiere
0,2204 daz eine was Lvcas
0,2205 daz ander Marcuſ
0,2206 daz tritte matheuſ
0,2207 daz uirde Johannes
0,2208 Matheuſ bu⸗plicanuſ
0,2209 der dihtote alſuſ
0,2210 der guͦte hirte
0,2211 uone goteſ geburte
0,2212 er zalt unſ vil rehte
0,2213 criſteſ geſlahte
0,2214 uon anegenge unze iungeſt
0,2215 er ſcreip liber generationiſ
0,2216 Marcuſ der guͦte
0,2217 den nam petruſ inſine huͦte
0,2218 uon der toufe er unſ ſagete
0,2219 uil luzel er uerdagete
0,2220 uon unſerem herren
0,2221 ſwaz traf zeſinen eren
0,2222 der wart ſit geſehen
0,2223 under den uieren uehen
0,2224 der ſelbe ſcribare
0,2225 daz [er] ein leu ware
0,2226 der unſ geſagen chunde
0,2227 uon gotes urſten⸗de;
0,2228 Darnach ſcribet lucaſ
0,2229 uone chintheite der maget was
0,2230 er uingh an zware
0,2231 uon dem tuͦfare
0,2232 er wart ſit geſehen
0,2233 under den uier uehen
0,2234 daz er ein rint ware
0,2235 der unſ ſagete uon dem ſere
0,2236 wie der waltende got
0,2237 an der werlt wart gemar⸗terot
0,2238 Johannes aplṡ
0,2239 der begundeſ alſuſ
0,2240 uon dem angenge unze andaz trume
0,2241 er ſcreip “in principio erat verbum”
0,2242 er wart ouch geſehen
0,2243 under den uier uehen
0,2244 daz er ein are waᵉre
0,2245 der zeoberiſte fuͦre

0,2246 mit zwain ſinen uederen
0,2247 floͮch er zeden hi⸗melen
0,2248 da ſach er menegeu wunter
0,2249 diu ſcreip er beſunter
0,2250 deſ mugetir ſin uil ge⸗wiſ
0,2251 er ſcreip ein buͦch deiſt apocalypſis;
0,2252 Si taten iz durch not
0,2253 ſi wurden ie ſa ge⸗ſunderot
0,2254 man ſante ſi in diu ende
0,2255 die hei⸗den bredegende
0,2256 allenthalben in diu lant
0,2257 in gebot daz der heilant
0,2258 daz ſi alle die enphiengen
0,2259 di an die riwe giengen
0,2260 Do ſtunt iz unlange
0,2261 peter uuͦr dannen
0,2262 inein burch diu hiez antýoch\&1
0,2263 da wart er inne ein biſcof
0,2264 uil wol er da leret
0,2265 uil man⸗ege er da becherte
0,2266 ſit wart er darin rome
0,2267 ein gewaltiger patrone
0,2268 Nu ſculen wir beuinden
0,2269 in dirre heiligen gotes minne
0,2270 wi ſich der geiſt uon der hohe
0,2271 miſket in unſer brode
0,2272 wie er her nider zu unſ gat
0,2273 alſe diu geſcephede geſtat
0,2274 an dem libe unde ander ſele
0,2275 daz wellen wir iuch le⸗ren
0,2276 nu tuͦt uf diu inneren oren
0,2277 diu uzeren ſulen iz horen
0,2278 Vnſer fleiſkich erde
0,2279 diu ſol getemperot werden
0,2280 mit dem geiſte der forhte
0,2281 alſo [er] unſ uor worhte
0,2282 wil er unſich iteniuwen
0,2283 ſo leitet er un⸗ſich zederheiligen riuwe
0,2284 diu ſol unſ le⸗ren
0,2285 wi wir got ſulen phlegen
0,2286 dannen chomet uns dieumuͦt
0,2287 unde gedigenlich⸗ez muͦt
0,2288 wol ſwigente haben wir den armen geiſt
0,2289 alſe du herre wol weiſt
0,2290 dᵉn du unſich lerteſt
0,2291 du duͦ uf den berch mit dinen iungeren cherteſt
0,2292 Ein gebe uil tuͦire
0,2293 diu miſket ſich zuͦ unſerem fiuͦre

0,2294 daz iſt geiſt der guͦte
0,2295 der zuntet unſer gemuͦte
0,2296 daz iz uf zuͦ gote get
0,2297 alſo daz fiuͦr inſi⸗ner nature geſtet
0,2298 daz pringet unſ froͮde unde gedingen
0,2299 daz wir den nahiſten minne
0,2300 dannen loben wir got
0,2301 geſcihet unſ liep oder not
0,2302 ſo haben wir eben do⸗lunge
0,2303 dar nach chum ein hellunge
0,2304 ſo ſin wir zeware
0,2305 reht miteware
0,2306 So chum unſ daz gewizede
0,2307 daz tem⸗perote unſer nezzene
0,2308 ſwa ſi uon gote geflozen iſt
0,2309 uil wol gerainet ſi criſt
0,2310 ſciencia heizet du tugende
0,2311 diu unſ uon der gebe chumet
0,2312 diu leret unſ denne
0,2313 daz wir uns rehte bechennen
0,2314 dannen chumet unſ paciencia
0,2315 den uienden uergebe wir ie ſa
0,2316 uon der rawe chumet unſ ein nez⸗ene
0,2317 diu iſt michel bezzer
0,2318 daz wir mit den trahenen ſuͦze
0,2319 waſken go⸗teſ fuͦze
0,2320 mit der ſaligen MaRiEN
0,2321 deſ neſcule wir niemer gezwieue⸗len
0,2322 So chumet unſ fortitudo
0,2323 dem lufte uuoget er ſich zuͦ
0,2324 ſwerſich uf wider gote heuet
0,2325 we uaſte er in denne wider nider ſleht
0,2326 erleret unſ inallen gahen
0,2327 daz wir alle die werlt uerſmahen
0,2328 dannen chumet unſ chuſke
0,2329 geſterchun⸗ge maiſte
0,2330 an dem muͦte unde an dem libe
0,2331 diu heizet rehte under⸗ſcide
0,2332 diu leret unſ geren
0,2333 deſ unſ got gerne wil geweren
0,2334 deſ ewi⸗gen lebenneſ
0,2335 uil hungerich wer⸗den wir des;
0,2336 Darnach chumet unſ der rat
0,2337 der iſt uil ſalich der inhat
0,2338 der leret unſ gehorſamen
0,2339 ſo wir ſin wille chlichen arm
0,2340 uon dannen chumet unſ gedinge
0,2341 zeden himeliſken dingen

0,2342 ſo ch⸗umet unſ humilitaſ
0,2343 die bringet unſ benignitaſ
0,2344 ſo ſcol diu erbarmede uon unſ gan
0,2345 uber einen iegelichen man;
0,2346 Diſe tugende bringet unſ der rat
0,2347 unſer gehucht der gebe chunde hat
0,2348 durch die himele er ſi fuͦret
0,2349 ſo ſi nah gote cheret
0,2350 ſo ſuln in die ſuͦ⸗chen
0,2351 uon ſwem er ſin ruͦchet
0,2352 in den himeliſken choren
0,2353 der rat der ſol ſi fuͦren
0,2354 ſi ſenent ſich nach ſinem gew⸗alte
0,2355 ſo iſt diu gebe behalten;
0,2356 Do geſamenent ſich danne
0,2357 zwa getriwe genannen
0,2358 daz iſt ſp̄s intellectuſ
0,2359 daz unſer heizet uernunſt
0,2360 wie wol ſi ſich fuͦgent
0,2361 ob ſi diu werlt niene truͦbet
0,2362 unſer wille ſi fuͦret
0,2363 da ſi der wiſtuͦm ruret
0,2364 ſwer deſ geſmeket
0,2365 diu ſuze iſt unerechet
0,2366 unſer wille unſ daz eruert
0,2367 obimez diu ſunde nine wert
0,2368 daz er geuahet den liſt
0,2369 w⸗az diu oberiſte guͦte iſt
0,2370 uil ſuze ſi ſich under minne[n]t
0,2371 daz chumet uon lietheme ſinne
0,2372 ſo hat uns diu hucht beha⸗lten
0,2373 ein teil uon ſinem gewalte
0,2374 da mu⸗zen wir horen
0,2375 dane mach niemen den anderen uerrer geleren
0,2376 ſwer ſo nach gote chumet
0,2377 der hat ſich dar gefruͦmet
0,2378 chumet er anderes dare
0,2379 ſone tuͦt iz niemen deheinen ware
0,2380 So bringet unſ diu uernunſt zuͦ
0,2381 daz hei⸗zet meditacio
0,2382 diu leret denne
0,2383 daz w⸗ir got erchenne
0,2384 ſo beginnen wir in minnen
0,2385 mit liehteme ſinne
0,2386 ſo haben wir daz lutere gewizede
0,2387 daz iſt daz reine herze
0,2388 So chumet sapientia
0,2389 die bringet temperantia

0,2390 ſo ſi wir iuſticia
0,2391 heilich werden wir ſa
0,2392 ſo haben wir mandunge
0,2393 diene mach gezellen de⸗hein zunge
0,2394 diu git unſ longanimi⸗taſ
0,2395 ſo richeſet an unſ pax
0,2396 ſo haben wir fride gewunnen
0,2397 ſo ſin wir der forhte entrunnen
0,2398 So ſten wir uil hohe
0,2399 ſo meg[en] wir got phlegen
0,2400 ob diu erſte tugent
0,2401 uon unſerem herzen niene chu⸗met
0,2402 daz iſt ſp̄s timoriſ
0,2403 deſ megen wir ſin gewis
0,2404 ſweme ſi entwichet
0,2405 [der] [tivvel] [in] [beſlichet]
0,2406 [daz] [wirt] der ho⸗hiſte val
0,2407 indaz tieffiſte tal
0,2408 alſo geualte diu hochuart
0,2409 den engel daz er wart ein hellewarte
0,2410 er warf den menniſken zware
0,2411 ſehſtehalp tuſent iare
0,2412 uon dem oberiſten liehte
0,2413 er brahte in zenihte
0,2414 unze unſ got getroſte
0,2415 uon der uinſtere er unſich loſte
0,2416 inuoller ſiner gnaden
0,2417 nu ſprec⸗hen wir: “amen”

